
 Din ɔ́ un…?…[Tɛn vɔťɔ́ ɖo kan ɔ́ jí—Wěmaɖetɔńtɔ.́] Azɔn
nukɔntɔn ɔ́ ɖíe un ɖo énɛ́ ɔ́ bló wɛ ɖo kplé ce lɛɛ́ ɖěbǔ mɛ sín

hwenu e un yi gle ɔ́ jí é ɖokpóó. Hwenu yɔy̌ɔ́ ɖé ɖíe. Nɔví súnnu
Baxter kó ɖidó; bɔ—bɔ Nɔví súnnu Bosworth ɖo Ɛndu, abǐ, Aflíka; bɔ
Nɔví súnnu Baxter ɔ,́ un tunwun fí e é ɖe é ǎ. É kó yi fíɖé, bɔ yě mɛ
e kpo lɛɛ́ é bǐ kó tɔń bó ɖidó. Bɔ Billy kpó nyi kpó kɛɖ́ɛ ́ wɛ ɖo fí, hǔn
mǐ ɖo hwenu ɖaxó ɖé ɖó wɛ kpowun: è nǎ fɔń, bó ná ɖo nǔ hu wɛ
lobo ná ɖo nǔ ɖu wɛ kpowun. Hǔn, é—é nɔ́ cí nú mǐ ɖi bɔýá ɔ́ mǐ
sixú kpé wú, kpódó alɔdó Aklúnɔ ɔ́ tɔn kpó ɔ,́ mǐ sixú kpé wú bó kplá
kplé ɔ́ yi nukɔn télélé káká yi fó, mǐ ɖésúnɔ ɖóɖó ɖɔhun. Nǔ e zɔń
bɔ xomɛ hun mì ná dó mɔ ɖɔ é lɛ ́ yi nukɔn kpɛví ɖé ɔ́ nɛ,́ nǔ e zɔń ɔ́
ɖésúnɔ ɔ́ nɛ.́ Un ɖi nǔ ɖɔ Aklúnɔ ɔ́ ná dó alɔ mǐ bónú mǐ ná bló. Din
ɔ,́ mi tunwun ɖɔ nǔ énɛ́ tíin…

Un nɔ yí wǎn nú nukúnkpédónǔwútɔ́ ce lɛɛ́. Un ɖó nɔví súnnu
ɖagbe ɖagbe ɖé lɛɛ́, Bosworth, Baxter, Lindsay, Moore, yě mɛ bǐ,
yě mɛ atɔɔ́ń wɛ, Baron von Blomberg. Súnnu ɖagbe lɛɛ́ wɛ yě nyí
kpowun. Amɔ̌ nǔɖé tíin bó kúnkplá, é wɛ nyí ɖɔ nú mi ɖó súnnu lɛɛ́
sín gbɛ̌ ɖé ɖó kpɔ́ ɔ,́ mɛ ɖokpó nɔ́ ɖó nǔ ɖokpó, bɔ mɛ ɖě ɔ́ nɔ́ ɖó nǔ
ɖěvo. Hwe ɖé lɛɛ́ nu ɔ́ énɛ ́ ɔ́ nɔ́ dó gbe vo xá nǔ e nyi ɖésúnɔ lin é.
Gbɔn mɔ̌ un—un—un nɔ mɔ ɖo nyiɖée mɛ ɖi un vo kpowun ɖɔhun.
Mǐ sixú ɖó hwenu ɖaxó ɖé kpowun, bó ná vɛ́ kó mlá awa nú awu
mǐtɔn lɛɛ́ kpowun, lobo na vɛ́ kó sɔ́ alɔ nylɔ́ d’é mɛ bó ná ɖu kpowun.
Un ɖo nǔ lin dó è nǎ mlá awa nú awu mɛtɔn kpódó è nǎ ɖó hwe—
hwenu ɖaxó ɖé kpó wú.

Mawuxówéma ce nukɔn nukɔntɔn ko nyí jɔ wá mɔ sín nǔ lɛɛ́. Un
kplɔń Mawu gbɔn jɔ wá mɔ sín nǔ lɛɛ́ gbla mɛ. Bɔ un nɔ yí wǎn nú
hwevíhuhu. Nɛ̌ un nɔ yí wǎn nú hwevíhuhu sɔ ɔ́ nɛ!́ Bɔ a nɔ yí wǎn
nú hwevíhuhu a, vǐ ce kpɛví? Ényí a nɔ yí wǎn nú hwevíhuhu, bó nɔ
yí wǎn nú nɔ towe hǔn, a nǎ nyí súnnuví ɖagbe ɖé. Bɔ jijɔ húzúhúzú
ce tlɛ ɖe e bǐ tɔń sín nyɛ mɛ ǎ. Gbɔn mɔ̌ gbe ɖokpó ɔ́ un yi jǐ ɖo sókan
lɛɛ́ mɛ, bó ɖo hweví hu wɛ. Din ɔ,́ élɔ́ ɔ́ bó ná dó wa ɖagbe nú súnnuví
kpɛví élɔ́ kpowun wɛ. Bɔ un ɖo hweví hu wɛ ɖo sókan lɛɛ́ mɛ ɖo jǐ
dɔň…Nú yɔkpɔv́ú kpɛví ɖě lɛɛ́, mɔǩé, yě mɛ e ɖo ayǐjínjɔń lɛ ́ lɛ ̌ dó lɛɛ́
é. Bɔ un ɖo twlíti hu wɛ. Bɔ, óo, é nɔ́ jí wǔ ɖo xwetají hwenu. Un nɔ
yi gbɔn mɔ,̌ bɔ twlíti ɖé nɔ́ nɔ do e bɔ d’é wú ɔ́ mɛ pɛṕɛṕɛ,́ mi tunwun
a, gbɔn mɔ.̌ Bɔ un nɔ ɖo susu kpa nú Aklúnɔ wɛ bó nɔ́ ɖó hwenu ɖaxó

ɖé, bó nɔ́ ɖo xó sú wɛ kpowun. Hwe ɖé lɛɛ́ nu ɔ,́ un nɔ sɔ́ mlɛkan ce
ɖ’ayǐ. Un ɖi nǔ nú xósúsú. Amǐ. Un ɖi dódó. Ɖó, un tunwun ɖɔ nǔɖé
nɔ́ sɔ́ mì, bɔ é nɔ́ bló nǔɖé nú mì kpowun.
2 Hǔn un yi nukɔn kpɛví ɖé zǎnzǎn énɛ́ ɔ,́ bɔ hwenu e un lɛ ́ kɔ wa
ɔ,́ nǔ e kpácá dó mɛ hú nǔ lɛɛ́ bǐ é: Lɔnmɔ gěgé tíin ɖo gbě ɔ́ jí dɔň,
ɖo New Hampshire. Un nɔ ɖó gɔnu kpɛví ɖé ɖo jǐ dɔň, fí e un nɔ hu
hweví ɖe é. Bɔ un ɖó goxɔ xóxó kpɛví ɖé ɖo ɖǐɖó ɖo fínɛ,́ awɛ goxɔ
kpɛví e mɛ un nɔ nɔ é ɖé. Bɔ lɔnmɔ wiwi wɛ ka nyí nǔ e nylá hun hú
nǔ e tíin lɛɛ́ é bǐ. Hǔn, lɔnmɔ nɔ xóxó ɖé kpódó vǐ we ɖé kpó wá byɔ́
mɛ, bó wá hɛn goxɔ ce mɛ bǐ hánnyá!
3 Din ɔ,́ ani wɛ mi lin ɖɔ un ɖó ná kó wa nú lɔnmɔ énɛ́ ɔ,́ nyɔňuví
kpɛví énɛ ́ e ɖo gǔdo dɔň e ɖó ɖa vɔvɔ, ɖo gǔdo dɔň é? Un ɖó ná kó
dó nǔ sin xá ɛ, mɔ̌ wɛ ǎ cé?
4 Amɔ̌ nǔ e é wa é ɔ́ ɖíe. É byɔ́ mɛ, é vúnvún goxɔ ce bó hánnyá
nǔ lɛɛ́ bǐ, bó ɖu nǔɖuɖu ce e un ɖó ɖo fínɛ ́ é bǐ, bɔ é ɖo hwenu ɖagbe
ɖé ɖó wɛ kpowun. Hǔn hwenu e un sɛ wá lě ɔ,́ é kó ɖidó xóxó. Bɔ é
sú xó ylɔ́ vǐ tɔn lɛɛ́, bɔ lɔnmɔví kpɛví ɖokpó kán wezun yi kpó é kpó.
Bɔ ɖě ɔ́ ka jló ná kán wezun yi ǎ; é jínjɔń fínɛ ́ kpowun. É dó gǔdo mì,
gbɔn lě, bɔ é ɖo nǔɖé bló wɛ. Bɔ un ɖó nǔɖěbǔ ɖo así zɛ asyɔ́ kpɛví
ɖé wú ǎ. Un ɖi sa yi já suwilóotín ɖé lɛɛ́ ɖo fínɛ.́ É nyɔ,́ é hɔn wezun
yi, óo, un lin pósukan sín atín énɛ́ ɔ́ kɔn mɔ̌ ɖo fínɛ,́ bɔ é jínjɔń ayǐ.
É sú xó ylɔ́ lɔnmɔ kpɛví xóxó élɔ,́ bɔ é kpɔń jɛ tɔn jí ɖěbǔ ǎ. É lɛ ́ kpo
ɖo ayǐjínjɔń ɖo fínɛ ́ kpowun.
5 Un lin nǔ kpɔń, “Ani wa wɛ nya kpɛví énɛ ́ ɔ́ ká ɖe?” Un zɔn bó
sɛ wá kpɛví ɖé gɔ́ ná. Un ɖo xɛsi ɖi wɛ bó ná dó sɛkpɔ́ dín, ɖó é táá
wá dó fɛn mì. Hǔn—hǔn un—un sixú mɔ atín ɖé ǎ, bɔ un tunwun ɖɔ
é lɔ ná kó sixú kpé wú bó fán atín. Hǔn, bɔ un jló ná sɛkpɔ́ ɛ dín ǎ,
ɖó un tunwun ninɔmɛ lɔnmɔ tɔn. Hǔn, un yi bó sɛkpɔ́ kpɛɖé gɔ́ ná
kpowun. Bɔ mi tunwun nǔ e jɛ é a?
6 din ɔ,́ un nɔ yí wǎn ná gatóo kpábɛḱpábɛ́ lɛɛ́. Mi mɛ súnnuví
nabí wɛ nɔ yí wǎn ná gatóo kpábɛḱpábɛ́ lɛɛ́? Óo, súnnuví! Óo, un…
Súnnuví xóxó lɛɛ́, lɔ. Un mɔ bɔ yě sɔ́ alɔ dó jǐ. Mǐ mɛ bǐ wɛ nɔ yí wǎn
nú gatóo kpábɛḱpábɛ́ lɛɛ́, bɔ yě nɔ́ víví nú mì ɖésú kpowun, bɔ un nɔ
yí wǎn ná ná dó kɔn wǐin dó yě jí. Ɖěe un nyí Baputísu ɔ,́ mi tunwun
a, nǔ e nɔ hɛn mǐ ɖó jlɔǰlɔ́ jí ɔ́ nɛ,́ mi tunwun a, é wɛ nyí wǐin, mi
tunwun a. Hǔn, mi ɖótó, un nɔ mi dó ta nú yě wɛ ǎ, un nɔ lɛ yɛhwesin
nú yě nǔgbó nǔgbó tɔn wɛ. Un nɔ kɔn d’é jí káká bɔ é nɔ́ kpɛn ganjí.
Un nɔ vɛ ́ kó mi kpɛví ɖé dó dě kpó dɔň kpó kpowun ǎ. Un nɔ kɔn dó
ta yětɔn ganjí, bó nɔ́ bló bɔ bǐ nɔ́ cí kpɛncɛɛn kpódó wǐin kpó.
7 Bɔ énɛ́ ɔ́ gúdo ɔ,́ mi tunwun a, un ɖó wǐin tɔká ɖokpó ɖo fínɛ,́
wǐin tɔká ɖokpó yi lǐtlu we mɔ.̌ Bɔ lɔnmɔ lɛɛ́ ka nɔ yí wǎn nú wǐin

ɖésú. Hǔn nya kpɛví élɔ́ kó byɔ́ mɛ ɖo fínɛ ́ bó hun nusú wǐin tɔká énɛ́
ɔ́ tɔn síin, bɔ é ɖo ayǐjínjɔń ɖo fínɛ ́ gbɔn lě, kpódó wǐin tɔká kpɛví élɔ́
kpó ɖo awa tɔn glɔ,́ gbɔn lě. É ɖó ée nyí…Bɔ é tunwun lě e è nɔ ɖu
gbɔn, ɖi lě e mi ná kó bló gbɔn é ɖɔhun ǎ, mi tunwun a, hǔn é nɔ́ vɛ ́
kó sɔ́ alɔ tɔn kpɛví ɔ́ xo dó nyi mɛ bó nɔ́ ɖíɖɔ́ ɛ gbɔn mɔ,̌ lobo nɔ ɖíɖɔ́
ɛ. Bɔ é lɛ ́ kɔ bó kpɔń mì, bɔ nukún tɔn kpɛví kpɛví lɛɛ́ tlɛ ́ bǐ ɖó kpɔ,́
bɔ adɔgo tɔn kpɛví ɔ́ ɖíɖí lě e é sixú nyí gbɔn é, kpódó wǐin kpó. É ɖo
ayǐjínjɔń ɖo fínɛ ́ kpowun, bó nɔ́ nylɔ́ alɔ tɔn d’é mɛ bó nɔ́ ɖíɖɔ́ wǐin
ɔ,́ gbɔn mɔ̌, syɛńsyɛń lě e é sixú ɖíɖɔ́ gbɔn é.
8 Óo, mɛ ce lɛɛ́ mi, un lin nǔ dó Yɛsinsɛn ɔ́ sín kplé xóxó hwenu tɔn
ɖagbe ɖagbe ɖé wú, hwenu e mǐ nɔ́ hun tɔká ɔ,́ bó nɔ́ zín alɔ mǐtɔn
lɛɛ́ dó go ɔ́ mɛ bó nɔ́ ɖíɖɔ́ é. Magbokɔ ɔ,́ mi tunwun a, mi nɔ ɖíɖɔ́
kpowun.
9 Bɔ mi ka tunwun nǔ e hwɛń ɖ’é mɛ, sɔ mɔ̌ é a? Hwenu e nya
kpɛví énɛ ́ ɔ́ kó sɔ́ lě e é kpé wú gbɔn é bǐ ɔ,́ é jó tɔká ɔ́ dó nyi ayǐ bó
hɔn wezun yi jɛ dɔň. Mi tunwun nǔ e jɛ é a? Lɔnmɔ nɔ ɔ́ kpódó lɔnmɔ
kpɛví ɖě ɔ́ kpó ɔ́ jɛ ɖǐɖɔɖ́íɖɔ́ ɛ jí, bó ɖo wǐin ɔ́ ɖe síin wɛ.
10 Hǔn, é nyɔ,́ bɔýá ɔ́ kplé mǐtɔn ná nyí nǔ mɔȟunkɔtɔn ɖé, un lin,
bónú mǐ ná sixú lɛ ́ kpo ɖo ɖiɖɔ nú mɛ ɖěvo lɛɛ́ wɛ kpowun magbokɔ,
bɔ susu Mawu tɔn ɔ́ ná ɖo jija kɔn nyi mǐ jí wɛ. É sɔgbe.
11 Xomɛ hun mì ná dó mɔ mi mɛ yɔkpɔv́ú lɛɛ́ ɖo fí. É nɔ́ víví nú mì
ná dó ɖɔ nǔ mɔȟunkɔtɔn ɖé nú mi. Bɔ bɔýá ɔ́ sɔ hwelɛḱɔ ɔ,́ mǐ ná ɖó
hwenu sukpɔ,́ bɔ—bɔ mǐ sixú ɖɔ xó kpɛɖé gɔ́ ná. Bɔ mǐ ná ɖɔ xó nú
papáa kpódó mamáa kpó dó nǔɖé wú.
12 Mǐ ná ɖɔ xó dó Yɛnyanyalɛɛ́wúnywɛńǔdóxó wú. Ɖo Ɖɛhan lɛɛ́
103:1 yi 3 mɛ ɔ,́ mǐ ná xa wěmafɔ élɔ́ lɛɛ́. Ɖibla yi mawuzɔẃatɔ́ lɛɛ́ bǐ
kpódó agungán lɛɛ́ bǐ kpó, abǐ Mawuxówéma xatɔ́ lɛɛ́ bǐ, wɛ tunwun
yě dó ta mɛ.

Lǐndɔň ce e, kpa susu nú MAWU MAVƆMAVƆ: nǔ e ɖo wǔ ce é
bǐ, sɔ́ nyǐkɔ mímɛ́ tɔn su.
Lǐndɔň ce e, kpa susu nú MAWU MAVƆMAVƆ, bó ma wɔn ée nyí

ɖagbe e é wa lɛɛ́ kwín ɖokpó ó:
É wɛ nɔ́ sɔ́ ée nyí hwɛ e a hu bǐ kɛ we; é wɛ nɔ́ gbɔ ée nyí

azɔn towe lɛɛ́ bǐ nú we;
13 Un jló ɖɔ mi ni ɖó kɛń jí ɖo fínɛ,́ ɖɔ “bǐ” wɛ. “É wɛ nɔ́ sɔ́ hwɛ e a
hu lɛɛ́ bǐ kɛ we, É wɛ nɔ́ gbɔ azɔn towe lɛɛ́ bǐ nú we.” Din ɔ́ mǐ sixú
dó ta mǐtɔn do xɔ hwenu kléwún ɖé kpowun ǎ cé.
14 Din ɔ,́ Tɔ́ e nɔ́ nɔ Sɛx́wé, mǐ dó kú nú We ɖo hwelɛḱɔ din, nú fí
e mǐ wá é. Mǐ dó kú nú We nú yɔkpɔv́ú élɔ́ lɛɛ́ e ɖo ayǐjínjɔń lɛ ́ lɛ ̌ dó
lɛɛ́ é, yědɛɛ lɛɛ́ wɛ nyí súnnu sɔ tɔn lɛɛ́, kpódó nyɔňu lɛɛ́ kpó, ényí sɔ

yí ɖé ná hɔń, ényí Jezu lín ɔ.́ Bɔ din ɔ,́ Tɔ,́ mǐ xo ɖɛ ɖɔ—ɖɔ A nǐ xo
ɖɛ dó mǐ jí din hwenu e mǐ ɖo xó ɖɔ dó Xó Towe wú wɛ, bó ɖo xó
ɖɔ dó kɛntɔ́ ɖaxó e mǐ ɖó é wú wɛ din é, Satáan. Mǐ xo ɖɛ, Mawu,
ɖɔ A nǐ gbɔ bónú mǐ ní tun ahwanfɔ te, ɖi ahwanfuntɔ́ afɔzɔntɔ́ e nɔ
zán mɔ lɛɛ́ é sín gɔnu ɖé ɖɔhun ɖo fí, hlɔňhlɔń Mawu tɔn, ée ná ló
dǒ ɖo nukɔn tɔn zǎn mɛ din ɖo ayǐkúngban tɔn alɔsú ɖokpó ɖokpó
jí, Aklúnɔ, bó ná ɖe xlɛ ́ ɛ ɖɔ é kún ɖó acɛ ɖěbǔ bɔ sɛń tun ó, ɖɔ Klísu
kó hɛn ahwan tɔn gblé dó ta mǐtɔn mɛ ɖo Takágo ɔ́ jí fínɛ,́ hwenu
e É kú dó é, bɔ É kó hɛn acɛkpikpa lɛɛ́ gblé lobo ko sɔ́ Satáan sín
hlɔň—hlɔňhlɔń e ɖó é bǐ sín así tɔn. Bɔ, Mawu, nǎ mǐ nǔnywɛ́ kpódó
nukúnnú mɔ jɛ nǔ mɛ kpó din, bó ná dó tunwun bó tínmɛ nú mɛ lɛɛ́
lě e yě sixú kó tunwun lě e è nɔ mɔ azɔngbigbɔ yí bó nɔ́ ɖu ɖo Satáan
jí gbɔn é. Ɖo Jezu sín Nyǐkɔ mɛ wɛ mǐ xo ɖɛ ɖe. Amǐ.
15 Din ɔ́ nú cɛj́ú ywɛywɛ ɖé ɔ́ mǐ ná ɖɔ xó dó
Yɛnyanyalɛɛ́wúnywɛńǔdóxó wú. Mi nɔ se bɔ è nɔ ɖɔ xó gěgé dó
yɛ nyanya lɛɛ́ wú. Din ɔ,́ sɔ hwelɛḱɔ ɔ́ afɔ nyɔ́ ɔ́ mǐ ná fó. É jló mì ɖɔ
má sɔ́ aklúnɔzángbla élɔ́ sín azǎn we, gbɔn ɖěbǔ, bó ná dó jlá xó dó
élɔ́ ɔ́ wú, kpowun…abǐ azǎn we nú hwelɛḱɔ sín sinsɛnzɔ́ lɛɛ́, bó ná
dó ɖɔ xó dó élɔ́ ɔ́ wú.
16 Din ɔ,́ nǔ nukuntɔn ɔ,́ étɛ ́ wɛ yɛ nyanya ɖé nyí. Mi nɔ se bɔ mɛ
gěgé nɔ́ ɖo xó ɖɔ dó yɛ nyanya wú wɛ. É nyɔ,́ din ɔ,́ “yɛ nyanya,
awǒvi” ɖé ɔ,́ xókwín ɖokpó mɛ wɛ bǐ tɔń sín, bɔ ɖo Glɛšigbe mɛ ɔ́ è
nɔ ylɔ́ ɛ ɖɔ “yadónúmɛtɔ.́” Mɛ e nɔ dó ya nú mɛ é ɖé wɛ yɛ nyanya nyí,
mɛ nyanya. É nɔ́ ɖɔ…Din ɔ,́ Mawuxówéma ɔ́ égbé ɔ́ nyí, nú gěgé, nú
mɛ gěgé, nyí wěma xóxó wiwi e tɔǵbó kpódó nɔgbó kpó nɔ́ xa ɖ’ayǐ,
abǐ nǔ mɔȟunkɔtɔn ɖé. “É xɔ akwɛ́ nabí ɖé ǎ, mɛxó lɛɛ́ tɔn wɛ, kpódó
kpikpotɔ́ kpó.” Amɔ̌ énɛ ́ ɔ́ sɔgbe ǎ. Mɛ bǐ tɔn wɛ. Bɔ yadónúmɛtɔ́ e nɔ
dó ya nú mǐ wɛ yɛ nyanya lɛɛ́ nyí.
17 Din ɔ,́ yɛ nyanya ɖé lɛɛ́ tíin bó nɔ́ wá byɔ́ lǐndɔň gbɛtɔ́ tɔn mɛ, bɔ
énɛ́ ɔ́ wɛ nyí, ɖo xógbezínzán mɛ ɔ,́ é ná kó ɖo—é ná kó ɖo…Un na
kó ɖɔ lě, cá, ɖɔ ɖɔ jí yɛ nyanya e nɔ wá byɔ́ lǐndɔň mɛ ɔ́ nǔɖé wɛ bó
nɔ́ dó ya nú lǐndɔň.
18 Azɔn gěgé ɔ́ mi sixú mɔ ɖɔ mɛ ɖé ɖo taɖu mɛ. Din ɔ,́ é sixú nyí
ɖɔ yě nyí mɛ e ko húzú jijɔ, bó nyí gǐgɔ́ kpódó Yɛsinsɛn ɔ́ kpó, có bó
ká hun taɖu bǐ sésé. Mi mɔ a? Énɛ́ ɔ́ sɔgbe. Énɛ ́ ɔ́ ɖó mǐmá ɖěbǔ xá
lǐndɔň ɔ́ ǎ. Yadónúmɛtɔ́ ɖé wɛ, mi mɔ a, nǔɖé bó nɔ́ dó ya nú yě.
19 Din ɔ́ azɔn lɛɛ́ bǐ ɔ,́ mǐ ɖó ná mɔ nǔ jɛ wú jɛ nukɔn ɖɔ awǒvi gɔń
wɛ azɔn lɛɛ́ bǐ gosín. Mawu wɛ nyí azɔn ná mɛ tɔ́ ǎ. Azɔn ɖěbǔ nɔ́
gosín Mawu gɔń ǎ. Hwe ɖé lɛɛ́ nu ɔ́ Mawu nɔ́ yí gbe ɖɔ Satáan ní dó
azɔn mi, ɖi bǎ ɖé ɖɔhun bó ná dó kplá mi lɛ ́ kɔ wá Mawu sín xwé
gbe, hwenu e mi vɛ ́ tóli dó é. Amɔ̌ azɔn ɔ,́ ɖo bǐbɛńu tɔn ɔ,́ awǒvi gɔń
wɛ é gosín. Mi sixú lin ɖɔ mɛ ɖé ná ɖi nǔ ɖɔ Mawu, Tɔ́ mǐtɔn e nɔ́ nɔ

Sɛx́wé, ná nyí mɛ e nɔ zɔń nǔ mɔȟun ɖé ɖi azɔn kpó kú kpó wɛ a? É
nyɔ,́ éeǒ, É nyí ǎ, nyí kpɔń gbeɖé ǎ, ná nyí kpɔń gbeɖé ǎ. Mawu nɔ́ yí
gbe nú kú ɖó tólivívɛ ́ wútu. Mawu nɔ́ yí gbe nú kú. Ɖi lě e nǔwlántɔ́
ɖokpó ɖɔ gbɔn ɔ,́ “Nǔ e kú ná sixú bló bǐ ɔ,́ Mawu blá akpa n’i tɔ́ dó
hǔn ɖé wú bó nɔ́ dɔn mǐ yi Mawu Nukɔn, nǔɖitɔ́ ɖé.” Amɔ̌ xókwín
kú sín tínmɛ wɛ nyí “klánklán.”
20 Jezu ɖɔ, “Mɛ e ɖótó Xó Ce lɛɛ́ bó ɖi nǔ nú Mɛ e sɛ ́ Mì dó ɔ,́ kó
mɔ Gbɛ mavɔ mavɔ.” Bɔ É ɖɔ, “Nyɛ wɛ nyí fínfɔń sín kú, Gbɛ, mɛ e
ɖi nǔ nú Mì ɔ,́ é ná bo kú ɔ,́ é ná nɔ gbɛ, bɔ mɛ e ka ɖo gbɛ bó ɖi nǔ
nú Mì ɔ́ ná kú gbeɖé ǎ.” Bɔ mǐ nɔ́ zé agbaza nɔzo mǐtɔn lɛɛ́ tɔn yi ɖó
ayǐkúngban e ma ɖó mǐmɛ́ ǎ yɔdo mǐtɔn tɔn jí. “Amɔ̌ é ná kú kpɔń
gbeɖé ǎ.”
21 Din ɔ́ ényí mi ná kpɔń hwenu e É ɖɔ xó dó Lazáa wú dó é ɔ,́ É ɖɔ,
“Lazáa ɖo amlɔ dɔ́ wɛ.”
22 Ahwanvú lɛɛ́ ɔ,́ gbɛtɔ́ ɖi mǐdɛɛ lɛɛ́ ɖɔhun ɔ,́ yě ɖɔ, “Óo, ényí é ɖo
amlɔ dɔ́ wɛ hǔn é ɖo ganjí nɛ.́” “É ɖo ɖiɖɔ wɛ ɖɔ é ɖo gbɔjɛ ́ yí wɛ,”
wɛ nyí nǔ e yě nɔ́ lin.
23 Amɔ̌ É wá bó ɖɔ xó nú yě dó gbe yětɔn mɛ. É ɖɔ, “‘É kú,’ nǔ e mi
ɖi é. Amɔ,̌” bó ɖɔ, “Un ná yi fɔń ɛ, bó fɔń ɛ.” Mi mɔ a? Mi mɔ a? Nú
mi ɖo…
24 Kú sín tínmɛ wɛ nyí “klánklán.” Din ɔ,́ ényí ɖɔ ɖokpó mitɔn,
hɛňnumɔ mitɔn ɖé kú, abǐ nǔɖé ɔ,́ é nyí, ényí ɖɔ é kó húzú jijɔ hǔn,
yě kú ǎ. Yě kú ɖo gbɛtɔ́ sín nǔmimɔ linu. Amɔ̌ yě klán jɛ zɔ nú mǐ
kpowun wɛ, amɔ̌ yě ɖo Mawu Nukɔn. Yě kú ǎ, bɔ yě sixú kú ǎ, yě
sixú kú kpɔń gbeɖé ǎ. Jezu ɖɔ, “Mɛ e ɖótó Xó Ce lɛɛ́ bó ɖi nǔ nú Mɛ
e sɛ ́ Mì dó ɔ́ kó mɔ Gbɛ mavɔ mavɔ, bó má ka ná wá hwɛɖiɖɔ mɛ ǎ,
lo ɔ́ é kó xo kú zlɛ ́ wá Gbɛ.” Hǔn, é sixú kú ǎ. Nǔ ɖěbǔ e ma nɔ kú
ǎ é, Mavɔ mavɔ ɔ,́ é sixú dɔn ǎ. Gbɛ e má sixú dɔn ǎ é wɛ. É nɔ́ ɖó
Énɛ́ ɔ́ ɖó Mawu wɛ ná ɛ Énɛ́ ɔ.́ Bɔ é nyí—é nyí sɔgbe xá jɛxá ɖé wɛ ǎ;
kpódó…Ninɔmɛ ɖé wú má sín wɛ. Mawu nɔ́ ná ɛ Énɛ́ ɔ.́
25 Mawu nɔ́ ylɔ́ mɛ. Gbɛtɔ́ ɖěbǔ sixú wá Mawu gɔń ényí Mawu ma
ylɔ́ ɛ ǎ. Jezu ɖɔ, “Mɛɖěbǔ sixú wá gɔň Ce ényí Tɔ́ Ce má ylɔ́ ɛ, má
dɔn ɛ ǎ.” Énɛ́ ɔ́ sɔgbe a? Hǔn Mawu wɛ ɖo nǔ bǐ mɛ. Bɔýá ɔ́ hwelɛḱɔ
sɔ e ja ɔ́ mǐ ná ɖɔ xó dó énɛ́ ɔ́ wú kpɛɖé gɔ́ ná, ɖó un jló ná ɖɔ xó dó
nǔ élɔ́ e nyí azɔnjijɛ wú, nú mi, bónú mi ná mɔ nǔ jɛ énɛ ́ ɔ́ mɛ.
26 Hwenu ɖé ɖe bɔ mǐ sɔ́ ninɔmɛ kun tɔn ɖo tɔǵbó tɔgbo mǐtɔn mɛ.
Mi tunwun mɔ.̌ Dotóo lɛɛ́ tunwun mɔ.̌ É nyɔ,́ mi tunwun, mi lɔmɔ,̌ mi
mɛ Mawuxówéma ɔ́ xatɔ́ lɛɛ́. Mi tunwun kun gbɛ tɔn ɔ́ bɛ ́ ɖo tɔǵbó
tɔgbo mitɔn mɛ, bó ná dó húzú kun ɖé, bó wá gbɔn tɔǵbó mitɔn jí, énɛ ́
ɔ́ gúdo ɔ́ ɖo tɔ́ mitɔn mɛ, énɛ ́ ɔ́ gúdo ɔ́ wá nɔ mitɔn mɛ bɔ fí e mi ɖe
din é. Énɛ́ ɔ́ sɔgbe. Nǔwlánwlán ɔ́ tlɛ nɔ kplɔń énɛ ́ ɔ́ mɛ. Nǔwlánwlán

ɔ́ ɖíe nú mi ní é jló mi ɔ.́ Un ɖi ɖɔ É ɖɔ ɖɔ jí lé Levíi sú mǎɖówǒ
hwenu e é ɖo Ablaxámu, ée nyí tɔǵbó tɔgbo tɔn é sín alinmɛ dó é.
Énɛ́ ɔ́ sɔgbe a? Hǔn, mi mɔ a, kun ɔ́ sɔ́ ninɔmɛ ɖo gǔdo dɔň.
27 Amɔ̌ lǐndɔň mitɔn lɛɛ́ kó nyí blǒbló cóbɔ è dǒ gbɛ élɔ́ do, hwenu
e Mawu ɖó gbɛtɔ́ ɖo akpajlɛ ́ É Ɖésúnɔ tɔn mɛ dó é; yɛ gbɛtɔ́ tɔn; é
nyí gbɛtɔ́ ɖé ɖo akpajlɛ ́ É Ɖésúnɔ tɔn mɛ wɛ ǎ, lo ɔ́ gbɛtɔ́ ɖo akpajlɛ ́ É
Ɖésúnɔ tɔn mɛ. Mi mɔ a? Bɔ énɛ ́ ɔ́ gúdo ɔ́ É bló yě súnnu kpódó nyɔňu
kpó, cóbɔ É tlɛ kán kɔ́ ayǐkúngban tɔn dó bló gbɛtɔ́ ɖé ná. É jló mì ɖɔ
mǐ ní ɖó nyɔňá ɖé hwelɛḱɔ din, bó ná dó sɔ́ hwenu mǐtɔn bó ná dó lɛ ́
kɔ wá byɔ́ énɛ ́ ɔ́ mɛ. Mi vɛ ́ kpɔń lě e Mawu…Din ɔ,́ é ɖo xwi ɔ́ tɛńtin,
amɔ,̌ nú mi kpɔń ɔ,́ é nɔ́ sɔgbe xá nǔ e ɖo xwi ɔ́ jí é pɛṕɛṕɛ.́ Mi mɔ a?
Lě e Mawu, ɖo gǔdo ɖo bǐbɛńu ɔ,́ nǔ e É bló ɖo fínɛ ́ é, kpódó lě e É
sɛ tɛn wá ayǐkúngban kɔn kpó kpódó lě e É bló gbɛtɔ́ ɖo akpajlɛ ́ Tɔn
mɛ gbɔn é kpó; bɔ énɛ́ ɔ́ gúdo ɔ́ Mawu lɛ ́ kɔ bó wá húzú jɛ akpajlɛ ́
gbɛtɔ́ tɔn, bó ná dó xɔ gbɛ nú gbɛtɔ.́
28 Din ɔ,́ hwenu e Mawu bló gbɛtɔ́ ɖo akpajlɛ ́ Tɔn mɛ ɔ,́ gbɛtɔ́ yɛ ɖé
wɛ é nyí. Bɔ énɛ ́ ɔ́ gúdo ɔ́ gbɛtɔ́ ɖě ká kó ɖo ayǐkúngban ɔ́ jí bó ná lɛ
ǎ. Énɛ ́ ɔ́ gúdo ɔ́ É kán kɔ́ dó mɛ gbɛtɔ.́ Din ɔ,́ hwenuwúnywɛnǔdótɔ́
lɛɛ́, kpódó kpikpotɔ́ kpó, kpódó mɛ élɔ́ lɛɛ́ e nɔ ba do nú nǔ bó nɔ́ sɔ́
xú xóxó lɛɛ́ é kpó, kpódó kpikpotɔ́ kpó, lobo nɔ ɖi nǔ nú nukɔnyiyi é
lɛɛ́ ɔ…́Un ɖi nǔ nú nukɔnyiyi alɔkpa e sɔgbe ɔ́ tɔn. Gbɛtɔ́ yi nukɔn bɛ́
sín éɖée jí, amɔ̌ é nyí ɖɔ nǔ bǐ bɛ ́ sín nǔvíkún ɖokpó ɔ́ jí wɛ ǎ. Éeǒ,
nya ce, ɖó xɛ—xɛví kó nyí xɛ sín hwenu e Mawu bló e dó bló xɛví é
ɖokpóó, bɔ zǐnxó kó nyí zǐnxó, gbɛtɔ́ kó nyí gbɛtɔ.́ Énɛ ́ ɔ́ sɔgbe.
29 Din ɔ,́ un ɖo xó ɖɔ nú dotóo ɖé ɖo fí zaanɖé wá yi din, ɖo
Louisville. É ɖɔ, “Ani o, Sísíjɛxánɔ Branham!” Un ɖo xó ɖɔ dó Aflíka
ví jiji lɛɛ́ wú wɛ, lě e yě nɔ́ ɖu nǔ gbɔn é, yě nɔ́ vɛ ́ kó jɛ te yi…Óo
nǔ e sín kpínkpɔń nɔ́ xwyɔ́ wǔ hú nǔ bǐ é mi ko mɔ kpɔń lɛɛ́ ɖé lɛɛ́,
lě e yě nɔ́ ɖu nǔ gbɔn é! Yě nɔ́ vɛ ́ kó sɔ́ nǔ e kó blí é ɖé lɛɛ́ kpowun,
wǎnvú nɔ́ nɔ mɛ, bɔ yě nɔ́ vɛ ́ kó mi yě sín wǔ kpowun, wǎnvú kpódó
nǔ bǐ kpó. É nɔ́ ɖɔ nǔɖé n’i ǎ. Mi mɔ a? Yě ɖɔ…È nǎ nu nǔɖěbǔ, é
kpɛn nǔɖěbǔ e é ná bo nyí é. É ɖɔ, “Amɔ,̌ Sísíjɛxánɔ Branham, mɛ élɔ́
lɛɛ́ nyí gbɛtɔńyínyí ǎ.”

Un ɖɔ, “Óo, ɛɛn, yě nyí. Yě nyí gbɛtɔńyínyí ɖo dandan mɛ.”
30 Un ɖɔ, “Nǔ e sɛkpɔ́ gbɛtɔńyínyí, ɖo kanlin kúnkan mɛ ɔ,́ é wɛ nyí
ato. Bɔ è ko tɛńkpɔń sín xwe děgba ɖě ɖíe ɖokpóó bó ná dó bló bɔ
ato ná hlún nǔɖé ɖɔ, bɔ é ká kpé wú bó bló ǎ,” Un ɖɔ, “ɖó é sixú lin
nǔ kpɔń ǎ. É ɖó nǔɖé bó ná dó lin nǔ kpɔń ná ǎ.” Óo mi sixú kplɔń
ɛ nǔ kpɛví kpɛví ɖé lɛɛ́ ɖi lě e è nɔ bló nú sɔ́ ɖɔhun, ɖisí kpó amyɔ
kpó, abǐ cíci xwixwe, abǐ sigáa nunu, abǐ mɛɖée jlɔj́lɔ́ ɖo kɛkɛ ́ jí, sɔ́

xíxá, abǐ nǔ mɔȟunkɔtɔn ɖé, amɔ̌ ɖi “ɖisí” kpódó “amyɔ” kpó nú sɔ́
ɖé, abǐ “wlǐ” nú cukú, abǐ nǔ mɔȟunkɔtɔn ɖé. Un ɖɔ, “Kanlin wɛ.”
31 “Amɔ̌ mi gbɔ nú má lɛ ́ kɔ yi Aflíka, ɖo akɔta e jɔ gběmɛnu hú akɔta
lɛɛ́ bǐ é tɛńtin, bɔ zunkanmɛnu lɛɛ́ sín akɔta nɛ.́” Bɔ un ɖɔ, “Bɔýá ɔ́
tɔǵbó tɔgbo tɔgbo tɔgbo tɔgbo tɔn mɔ yovó alǒ nǔtí kpɔń ǎ. Nǔ ɖokpó
géé e é tunwun ɔ,́ é tlɛ tunwun alɔ ɖisí ɖo amyɔ mɛ ǎ. Nǔ ɖokpó géé
e é tunwun ɔ́ wɛ nyí ɖɔ è nǎ ɖu nǔ, é nɔ́ ɖu nǔɖěbǔ e wú alɔ tɔn sixú
jɛ é, é ná bo nyí gbɛtɔ́ lan ɔ,́ nǔ ɖěvo ɖěbǔ, é nɔ́ ɖɔ nǔɖé n’i ǎ, é ní
vɛ ́ kó mɔ nǔɖé bó ɖu kpowun. Amɔ̌ mi gbɔ nú má sɔ́ ɛ hwenu e é
ɖó xwe atɔɔ́ń, énɛ ́ ɔ́ hwenu e é ná ɖó xwe afɔtɔn ɔ́ é ná dó Glɛňsigbe
ganjí bó ná se wěma ganjí. Étɛẃú? É ɖó lǐndɔň ɖé. Mawu bló e dó
bló gbɛtɔ́ nyínyí, bɔ é ɖó acɛ ɖokpó ɔ́ bó ná dó se Wɛnɖagbe ɔ,́ é hwe
bǐ ɔ́ azɔn ɖokpó, ɖi lě e mǐ ɖó acɛ nú jlǎjlá tɔn ɖo fí, gbɔn Amɛlíka to
ɔ́ bǐ mɛ, nú mɛ lɛɛ́, tɛgbɛ tɛgbɛ tɛgbɛ, bó nɔ́ ɖo vo sa nú mɛ wɛ, bó nɔ́
ɖo kɔ jɛ nú mɛ wɛ kpódó nǔ bǐ kpó ɖɔhun. Mi gbɔ nú é ní ɖótó e azɔn
ɖokpó, bó kpɔń lě e é nɔ́ sú xó tlílí lobo nɔ́ kán wezun wá vɔšákpe ɔ́
kɔn bléblé gbɔn é.” Mi mɔ a? Ɛɛn, nya ce!
32 Nǔ e ɖo hǔn mɛ nú mì, nɔví súnnu, égbé, nú un flín Aflíka, kpódó
alɔ wamamɔnɔ kpɛví kpɛví wiwi énɛ ́ ɔ́ lɛɛ́ kpó ɖo jǐ yi wɛ ɔ́ nɛ,́ yě nɔ́
ɖɔ, “Nɔví súnnu Branham, lɛ ̌ ɖɔ Jezu xó nú mǐ azɔn ɖokpó gɔ́ ná!”
Óo, nǔbláwǔkúnúmɛ! Nǔɖé ɖo xo ce mɛ bó nɔ́ ji myɔ. Un mɔ akwɛ́ e
na kpé tlóló lě ɔ,́ nyi lɔ ɔ,́ un ná yi dɔň. Nǔ e un nɔ wa kpódó akwɛ́
e un nɔ mɔ yí é bǐ kpó ɔ́ nɛ,́ nǔ bǐ, Mawu tunwun, ɖo nǔ e un sixú
ɖu é kɛɖ́ɛ ́ gúdo. Bɔ azɔn gěgé ɔ́ mɛ lɛɛ́ wɛ nɔ́ ná mì awu ce lɛɛ́. Bɔ nǔ
e un sixú zán dó nɔ gbɛ ná é kɛɖ́ɛ,́ nyi ɖésúnɔ, un nɔ ɖe kpo lě e un
sixú kpé wú gbɔn é kpowun, un nɔ sɔ́ dó gbějízɔnlin sín akwɛźínzán
e acɛkpikpa ɔ́ to é mɛ. Un tlɛ nɔ sú takwɛ́ ɖó ta tɔn mɛ ǎ. Bó ná dó
jɔ dɔláa afatɔń afatɔń donu atɔn alǒ ɛnɛ, atɔɔ́ń, bɔ un nɔ sɔ́ yi dɔň bó
ná dó yi jlá Wɛnɖagbe ɔ́ togun e un tunwun ɖɔ azǎn énɛ́ ɔ́ gbe ɔ́ un
ɖó ná yí gbe ná é. Bɔ un ná tunwun nǔ e un na yí gbe ná é.
33 Ɖ’ayǐ, nú un yi toxo ɖé mɛ ɔ,́ un nɔ bló kplé ɖaxó ɖé hwenu e yě
ɖó akwɛ́ gěgé é, bɔ yě nɔ́ bló gběxixo gɛnnyigɛnnyi lɛɛ́ kpódó dɔláa
afatɔń afatɔń mɔǩpán kpó, un nɔ sɔ́ jó nú Croix-Rouge kpódó kpikpotɔ́
kpó. Din ɔ,́ din ɔ,́ bó ná dó kɔn mǎsin kɔn nyi yě wú wɛ ǎ, amɔ̌ yě nɔ́
wá kun mɔťo dɔláa děgba ɖě tɔn gbɔn ali jí, kpódó gbǒ diamáa tɔn
ɖaxó ɖé kpó ɖo akɔĺa wú, sigáa nunu, bó nɔ́ ɖu dɔláa afɔwe kanwe ko
ɖo aklúnɔzángbla ɖokpó mɛ ɖo akwɛ́ e azinzɔn-…Éeǒ, nya ce! Éeǒ,
dódó! Bɔ gɔ́ nú élɔ́ lɛɛ́ ɔ,́ bɔ nú mi tɔń sín toxo ɔ́ mɛ tlóló ɔ,́ yě nɔ́ ɖɔ,
“mɛmímɛ-́gbǒblítɔ́ lɛɛ́,” kpódó nǔ mɔȟunkɔtɔn lɛɛ́ bǐ kpó, bó nɔ́ ɖo
slǎmɛ ɖɔ mɛ wú wɛ, bó nɔ́ ɖo sinsɛn e nɔ te ná wɛ mǐ ɖe ɔ́ sɔ́ xo kɔ́
ná wɛ. Éeǒ, nya ce!
34 Un sɔ́ ɛ nyi ɖésúnɔ, bɔ ɖo Mawu nukɔn ɖi Hwɛɖɔtɔ́ ce ɖɔhun ɔ,́ un

nɔ sɔ́ ɛ ɖó Wɛnɖagbe ɔ́ sín azɔ̌ mɛ ɖo fínɛ,́ gbɔn mɔ̌ un ná tunwun ɖɔ
Azǎn énɛ́ ɔ́ gbe hwenu e un ná…hwenu e é ná byɔ́ ɖɔ má jó akɔńwúnta
nú akwɛj́íkpínkpɔń ce ɔ,́ é ná nyí jǐjó kpódó gbesisɔ kpó. Énɛ́ ɔ́ sɔgbe
pɛṕɛṕɛ,́ ɖó un mɔ nǔ jɛ wú ɖɔ lě e un nɔ wa mɛ lɛɛ́ sín nǔ gbɔn wɛ
un nɔ wa Mawu sín nǔ gbɔn. Zǐnzán ce kpan nukɔn mi vɔv́ɔ́ kó nyí
zǐnzán ce kpan nukɔn Klísu. Bɔ zǐnzán mitɔn kpan nukɔn mì vɔv́ɔ́ kó
nyí nǔ ɖokpó ɔ,́ énɛ ́ ɔ́ sɔgbe, kpan nukɔn Klísu.
35 Din ɔ,́ bó ná dó mɔ togun mɔȟunkɔtɔn ɖé, lobo ná dó mɔ lě e
gbɛtɔ́ nyínyí ɖé, hwe énɛ́ ɔ́ nu ɔ,́ kpódó lǐndɔň e ma ná kú ǎ é ɖé kpó
din ɔ,́ ée má sixú kú é ǎ, ée má sixú dɔň é ǎ, ée má sixú wa nǔtí zɛ Gbɛ
mavɔ mavɔ wú é ǎ, bɔ Mawu kpódó gǎnhúnǔ kpó, ɖo jlǒ É Ɖésúnɔ
tɔn mɛ, sɔ́ nú mi ɔ.́ Bɔ din ɔ,́ énɛ ́ ɔ́ gúdo ɔ,́ din ɔ́ un…
36 Mi gbɔ nú má bló élɔ́ ɔ́ ɖó kpɛví ɖé kpowun, abǐ má ɖɔ nǔɖé.
Mɛɖé ná ɖidó bó ɖɔ, “Nɔví súnnu Branham nyí Kalivinísu.” Éeǒ, un
nyí ǎ. Un nyí Kalivinísu nú Kalivinísu lɛ ́ kpo ɖo Mawuxówéma ɔ́ mɛ
jɛń wɛ ɔ́ nɛ.́ Amɔ̌ nú Kalivinísu wá tɔń sín Mawuxówéma ɔ́ mɛ ɔ,́
énɛ ́ ɔ́ un nyí Aaminíɛn, mi mɔ a. Un ɖi nǔ nú Mǐmɛ́ bɔ un ɖi nǔ nú
Kalivinísu, mɔǩé. Amɔ,̌ yě mɛ we lɛɛ́ bǐ ɔ,́ ɖě kán wezun tɔń gbɔn ala
ɔ́ jí bó gbɔn dě, bɔ ɖě kán wezun tɔń gbɔn ala ɔ́ jí bó gbɔn dɔň. Ényí
Efɛźinu lɛɛ́ Wéma má kó ɖ’é mɛ, bó ná dó lɛ ́ kɔ ná wá lobo sɔ́ ɖó tɛn e
sɔgbe e Mawu bló é ná ǎ wɛ ɔ,́ mǐ bǐ ná ko cáká bǐ. Amɔ̌ yě mɛ we lɛɛ́
bǐ wɛ ɖó nǔkplɔńmɛ ɖé, amɔ̌ yě ká nɔ́ yi cí jǐ tɔn, ɖokpó ɖokpó yětɔn,
Mǐmɛńyínyí lɛɛ́ kpódó Kalivinísu lɛɛ́ kpó, mɔ̌ ɖokpó ɔ,́ Aaminíɛn lɛɛ́.
Din ɔ,́ Kalivinísu lɛɛ́ ɖó nǔ nǔgbó ɖé. Un ɖi ɖɔ—ɖɔ Kalivinísu lɛɛ́ sín
nǔkplɔńmɛ…
37 Un ɖi nǔ nú élɔ́ ɔ.́ Ɖo ayij’ayǐ mɛ ɔ,́ un ɖi ɖɔ Agun ɔ́ ɖó ayij’ayǐ
Mavɔ mavɔ. Mawuxówéma xatɔ́ ɖěbǔ tunwun mɔ,̌ ɖó Mawu kó ɖɔ
ɖɔ jí lé É ná tɔń ɖo fínɛ ́ maɖóblɔ.̌ Énɛ ́ ɔ́ sɔgbe a? Hǔn, É ná ɖo fínɛ.́
Énɛ ́ ɔ́ ká sɔgbe a? Mawuxówé-…Agun ɔ́ ɖó ayij’ayǐ Mavɔ mavɔ. Din
ɔ,́ mi ka ɖo agun ɔ́ mɛ a, wɛ nyí nǔ e bɔ d’é wú ɔ.́ Nú mi ɖo Agun
ɔ́ mɛ hǔn, é sɔgbe, mi ɖó ayij’ayǐ kpódó Agun ɔ́ kpó, amɔ̌ é ná nyɔ́
hú nú mi ɖɔ mi ní nɔ Agun ɔ́ mɛ. Bɔ nɛ̌ wɛ è ka nɔ byɔ́ Agun ɔ́ mɛ
gbɔn? Gbɔn alɔnámɛ gbla mɛ wɛ a? Éeǒ. È nǎ dó nyǐkɔ wěma ɔ́ mɛ
wɛ a? Éeǒ, nya ce. “Mǐ bǐ wɛ è zě Yɛ ɖokpó ɔ́ dó lɛ yɛhwesin ná bónú
mǐ ná nyí Agbaza ɖokpó ɔ.́” Bɔ Agbaza énɛ́ ɔ,́ ée Mawu ɖɔ hwɛ xá
ɖo Takágo ɔ́ jí ɔ,́ Agbaza Jezu Klísu tɔn ɔ́ wɛ, bɔ è lɛ yɛhwesin nú mǐ
bónú mǐ ná nyí Agbaza énɛ́ ɔ́ gbɔn Yɛ ɖokpó gbla mɛ. Mǐ ɖó ayij’ayǐ
Mavɔ mavɔ nú mǐ ɖo Agbaza Klísu tɔn mɛ ɔ́ nɛ,́ nǔɖěbǔ sixú klán mǐ
ǎ, nǔɖěbǔ nɔ́ ɖó alɔ mǐ wú ǎ. Ényí mi tɔń ɔ,́ mi ná tɔń gbɔn jlǒ mi
ɖésúnɔ tɔn gbla mɛ nɛ.́ Amɔ̌ dódó dandan ɔ,́ ényí mi ɖo Agbaza Klísu
tɔn mɛ ɔ,́ ɖi lě e Jezu fɔń sín mɛkúkú lɛɛ́ mɛ gbɔn é ɖɔhun ɔ,́ mi lɔ na
fɔń sín kú dandan. Mawu kó bló mɔ.̌ É…

38 Mi sixú hu hwɛ ǎ. Óo, mi nɔ bló…Un sixú nyí hwɛhutɔ́ ɖo nukún
mitɔn mɛ, amɔ̌ nú un ɖo Klísu mɛ ɔ,́ Mawu nɔ́ mɔ ɛ ǎ, ɖó hwɛ tɔn lɛɛ́
nɔ́ súnsún…Hun Tɔn nɔ́ súnsún hwɛ ce lɛɛ́ sín kɔ nú mì ɖo fínɛ.́ Mi
mɔ a? Un sixú hu hwɛ ǎ. “Mɛ e jɔ ɖo Mawu mɛ é nɔ́ hu hwɛ ǎ, ɖó é
sixú hu hwɛ ǎ. Nǔkún Mawu tɔn ɔ́ nɔ́ nɔ é mɛ.” Mi mɔ a? Éyɛ́ ɔ,́ é nɔ́
nɔ gbesisɔ mɛ, ényí é wa nǔ ɖé nyi do hǔn, dandan ɔ,́ é nɔ́ nɔ gbesisɔ
mɛ tlóló bó ná dó ɖɔ tɔń. Ényí é nyí Klísusɛntɔ́ titewungbe ɔ,́ é ná
bló. Ényí é ká nɔ́ hɛn ɛ hwlá hǔn, é nɔ́ ɖe xlɛ ́ ɖɔ émí kún ɖó nǔtí ó,
ɖo tɛn nukɔntɔn ɔ́ mɛ ɔ́ nɛ.́ Énɛ ́ ɔ́ sɔgbe. É ɖó nǔtí ǎ, bó ná dó bɛ́ xá ɔ́
nɛ.́ Amɔ̌ ényí é nyí Klísusɛntɔ́ titewungbe ɔ…́
39 Ɖo fí pɛṕɛṕɛ ́ ɔ,́ mi dó blěe sín kwín, é ná nyí blěe sín kwín tɛgbɛ.
Aklánti lɛɛ́ sixú lɛ ́ lɛ ̌ dó é, kpódó nǔ ɖěvo lɛɛ́ bǐ kpó, amɔ̌ é ká ná nyí
blěe sín kwín ényí é lɛ ́ kpo ɖo te jɛń wɛ ɔ́ nɛ.́ Énɛ ́ ɔ́ sɔgbe a? Bɔ ényí
gbɛtɔ́ ɖé jɔ ɖo Yɛ Mawu tɔn mɛ nǔgbó ɔ,́ é nɔ́ xo to yi ɖisí amyɔ, yi
gǔdo nukɔn, bó nɔ́ tɔń jɛ dɔň ɖo gbɛ ɔ́ mɛ lobo nɔ lɛ ́ kɔ wá dě ǎ. Éeǒ,
nya ce. Éeǒ, éeǒ. Mi nɔ nyí aklánti égbé bó nɔ́ nyí blěe sín kwín sɔ
ǎ. Mawu ɖó énɛ́ ɔ́ ɖo gle ɔ́ mɛ ǎ. Ɛɛn, nya ce. Ényí mi jɔ ɖo Yɛ Mawu
tɔn mɛ ɔ,́ mi nyí Klísusɛntɔ́ bɛ ́ sín hwe énɛ́ ɔ́ nu káká yi jɛ hwenu e…
káká yi jɛ hwenu e mi ná ɖidó é, bɔ énɛ́ ɔ́ gúdo ɔ́ mi nyí—mi nyí mɛ e
ma ná kú gbeɖé ǎ é, kpódó Mawu kpó. Énɛ ́ ɔ́ sɔgbe, ényí mi ɖo Agun
ɔ́ mɛ ɔ́ nɛ.́
40 Din ɔ,́ din ɔ́ mi nú mǐ ná ɖɔ xó dó kú sín akpáxwé wú. Din ɔ,́ nɛ ̌
mɛ ɖé ɖo mɔ,̌ ɖo ninɔmɛ mɔȟunkɔtɔn ɖé mɛ, sixú kó jɛ azɔn kpɔń
gbɔn? Ɖó è ko xɔ gbɛ nú agbaza mitɔn ǎ wútu wɛ zɔń. È ko xɔ gbɛ
nú agbaza mitɔn ǎ. É kpɛn azɔn nabí, lě do e mi nyɔ́ sɔ é, kpódó lě
do e mi ɖo mǐmɛ́ jí sɔ́ é kpó, kpódó lě do e mi mɛ́ sɔ é kpó, kpódó
Yɛsinsɛn sɔxa e mi ɖó é kpó é ɔ,́ lǐndɔň mitɔn kɛɖ́ɛ ́ nɛ.́ Bɔ xó ɔ́ ká kó
fó nú lǐndɔň mitɔn ǎ. É ɖó Ɖɛxodómɛjí, akpádídó Mawu tɔn, ée nyí
xlɛ ̌ e jɛ nukɔn hwlɛngán mǐtɔn tɔn ɔ́ kpowun wɛ. Amɔ̌ din ɔ́ ényí mǐ
má ɖó xlɛ ̌ e jɛ nukɔn fínfɔń sín kú mǐtɔn tɔn ɖě ǎ ɔ,́ azɔngbigbɔ Mawu
tɔn ɖě ǎ ɔ,́ hǔn un na ɖó gǎnjɛwú ɖě abǐ nǔɖěbǔ bó ná dó ɖe xlɛ ́ mì
ɖɔ fínfɔń sín kú ɖé ɖe ǎ.
41 Ɖi ényí Klísu má ɖo gbɛ ɖo hǔn ce mɛ ǎ é ɖɔhun pɛṕɛṕɛ,́ ényí un
ɖó ná sɔ́ ɛ ɖi taglomɛ sín nǔ alɔkpa ɖé ɖɔhun ɖo gǔdo dɔň ɔ,́ bó ɖó ná
ɖi nǔ ɖo fíɖé gbɔn mɔ̌ ɔ,́ é nyɔ,́ hǔn un—un—un na kó vɛ́ nǔ dó wǔ
tɔn kpɛví ɖé. Bɔ énɛ ́ ɔ́ wútu wɛ zɔń bɔ, ɖo Aflíka dɔň ɔ,́ hwenu e yě
wá ɔ,́ gbějízɔnlinzuntɔ́ lɛɛ́ ɖíe sɛ wá, bó kplá toví jiji énɛ ́ ɔ́ lɛɛ́ afatɔń
afatɔń donu nabí ɖé wá e, bɔ yědɛɛ lɛɛ́ nɔ́ hɛn nǔmɛsɛn ko tɔn kpɛví
kpɛví xóxó ɖé lɛɛ́ d’así kpódó nǔ ɖěvo lɛɛ́ bǐ kpó, ɖó Mawuxówéma
ɔ́ sín akpaxwé taglomɛ tɔn kɛɖ́ɛ ́ sín xó wɛ yě kó se ɖ’ayǐ wútu. Énɛ́ ɔ́
sɔgbe. Bɔ ɖo agun ce tunwuntunwun mɛ ɔ́ Baputísu lɛɛ́, Mɛtodísu lɛɛ́,
Plɛsibitelyɛɛ́n lɛɛ́ ɖe, mɛ e ko byɔ́ mɛ ɖo fínɛ ́ lɛɛ́ é bǐ. Amɔ̌ hwenu e yě

mɔ hlɔňhlɔń Mawu tɔn ɖo ɖiɖe xlɛ ́ mɛ ɔ,́ énɛ ́ ɔ́ gbo xó ɔ,́ yě tunwun
hwe énɛ́ ɔ́ nu ɖɔ Mawu nyí Mawu.
42 Amɔ,̌ din ɔ,́ étɛ ́ wɛ zɔń bɔ azɔn bɛ?́ Din ɔ,́ nǔ nukɔntɔn ɔ,́ yɛ ɖé wɛ
cóbɔ é wá zun azɔn, ɖi lě e mi nyí yɛ cóbɔ mi wá zun gbɛtɔ́ nyínyí gbɔn
é ɖɔhun pɛṕɛṕɛ.́ Din ɔ́ un na sɔ́ Nɔví súnnu Willett ɖo fí ɖi kpɔńdéwú
ɖé ɖɔhun. Nɔví súnnu Willett, un…Hwenu ɖé ɖe bɔ hwi kpó nyi kpó
kó nyí nǔtí ǎ. Bɔ énɛ́ ɔ́ gúdo ɔ́ nǔ nukɔntɔn ɔ,́ Mawu ná mǐ gbɛ. Bɔ mi
nú mǐ ná sɔ,́ má ɖɔ, ényí un sɔ́ agbaza towe bó kíjé mɛ kpɔń hwelɛḱɔ
din ɔ,́ nǔvíkún sín gbɛ̌ ɖé è do bló we ná, bɔ yě hwín ɖú bǔ kpódó
kwín ɖé lɛɛ́ kpó. Bɔ din ɔ,́ gbe ɖokpó ɔ́ kwín énɛ́ ɔ́ ná nyí gblěgblé,
ényí Jezu lín ɔ́ nɛ.́ Mi ná lɛ ́ kɔ yi gǔdo. Yě ná cí ɖi lě e yě kó ɖe ɖo
bǐbɛḿɛ gbɔn é ɖɔhun pɛṕɛṕɛ,́ bó ná lɛ ́ kɔ yi jɔhɔn mɛ. Amɔ̌ hwenu
e yɛ mitɔn na lɛ ́ kɔ wá ɔ,́ kwín énɛ ́ ɔ́ lɛɛ́ ná lɛ ́ vɔ́ kplé ɖó kpɔ́ kpódó
yɛ élɔ́ ɔ́ kpó bó ná hɛn Nɔví súnnu Willett ɖěvo wá ɖi énɛ ́ ɔ́ ɖɔhun
pɛṕɛṕɛ,́ kpowun wɛ ɖɔ é ná nɔ wǐnnyáwínnyá mɛ hú gǎn, wá hwenu
e lanmɛ tɔn ɖo ganjí hú bǐ ɖ’ayǐ é kɔn.
43 Nú gbɛtɔ́ ɖé ɖó zɛ xwe koatɔń wú ɔ,́ é nɔ́ mɔ mamí ɖé lɛɛ́ ɖo nukún
tɔn lɛɛ́ glɔ,́ bɔ hwa nɔ́ jɛ tíntɔń jí. É ná nyí mɔ,̌ ɖó kú kó jɛ gǔdo mitɔn
wútu. Bɔ azǎn élɔ́ lɛɛ́ ɖě gbe ɔ́ é ná sɔ́ mi yi. É kpɛn mɛɖěbǔ e mi nyí
ɔ,́ é ná sɔ́ mi yi. Amɔ̌ dɛďɛ ̌ ɔ́ é…Mi ná yi ján cí zwe ɖé mɛ ɖo fí, bɔ
Mawu ná ɖe mi tɔń sín zwe énɛ́ ɔ́ mɛ, bɔ mi nɔ ján cí zwe élɔ́ mɛ ɖo
dě, bɔ kú ná ɖibla sɔ́ mi, ɖokpó gɔ́ ná ɖo fí, amɔ̌ zaanɖé wá yi gúdo
ɔ́ é ná sɔ́ mi. Amɔ̌ ɖo hwe énɛ́ ɔ́ nu ɔ,́ étɛ ́ wɛ kú nɔ́ sixú wa, é nɔ́ dó
hlɔňhlɔń tɔn bǐ, bɔ énɛ ́ ɔ́ gúdo ɔ́ ɖo…hwenu e é kó wa nǔ e wú é kpé
bó ná wá é bǐ ɔ…́Hwenu e Mawu ná mi gbɛ élɔ,́ bɔ lanmɛ mitɔn nyɔ́
hú bǐ, ɖo xwe ko-nukún-atɔń mɔ̌ ɖíɖó mɛ ɔ,́ hwenu e mi na wá ɖo
fínfɔń sín kú hwenu ɔ́ mi na lɛ ́ kɔ wá bó ná cí ɖi lě e mi ɖe gbɔn ɖ’ayǐ
hwenu e mi ɖó xwe ko-nukún-atɔn, koatɔń, cóbɔ kú wá jínjɔń mɛ é
ɖɔhun pɛṕɛṕɛ.́ Kú ná wa nǔ e wú é kpé é bǐ. É ná jínjɔń fínɛ,́ amɔ̌ mi
na lɛ ́ kɔ wá lě e mi ɖe gbɔn ɖ’ayǐ pɛṕɛṕɛ ́ é kɔn.
44 Din ɔ,́ ényí nǔvíkún agbaza mi—mitɔn tɔn lɛɛ́ ɖokpó ɖokpó ɔ,́ mi
nú mǐ ná kíjé e mɛ kpɔń lo, mi nɔ wá nǔvíkwín ɖě nɔ́ jɛ nǔvíkún ɖě
ɔ́ gúdo, nǔvíkwín ɖě nɔ́ jɛ nǔvíkún ɖě ɔ́ gúdo, bɔ nú è kíjé mɛ kpɔń
ɖo xóɖiɖɔkpe ɔ́ jí fí, nǔvikún e ɖo agbaza mitɔn mɛ lɛɛ́ ɖě jɛ ɖě gúdo
ɔ,́ mi na wá kun kpɛví tíntín ɖé kɔn ɖo fí e mi jɛ jí ɖe, bɔ è sixú mɔ
ɖó nukún xolólo wú ǎ. È ɖǒ ná kpɔń ɛ gbɔn nǔgbéjékpɔń sín wěkpɛń
lɛɛ́ mɛ. Un ko mɔ kun gbɛ tɔn ɔ́ ɖo nǔvígbéjékpɔńmɔ mɛ kpɔń. É nɔ́
cí kan kpɛví tíntín ɖé ɖɔhun. Bɔ nǔ nukɔntɔn e nɔ sɔ́ ninɔmɛ é wɛ nyí
nɛgbéxú ɔ,́ é nɔ́ cí gǒ kpɛví ɖé ɖɔhun. Nǔvíkún kpɛví nukɔntɔn e nɔ́
wá gɔ́ nú nǔvíkún ɖěvo ɔ́ nɛ.́
45 Din ɔ,́ ényí un ɖó ná kó sɔ́ nǔvíkún kpɛví ɖokpó énɛ́ e mɛ ɖokpó
ɖokpó mitɔn tɔń sín ɔ,́ nǔvíkún kpɛví tíntín ɖokpó, kun…Étɛ ́ wɛ nyí

kun? Nǔvíkún kpɛví tíntín, ée hwe hú nǔvíkún lɛɛ́ bǐ wɛ kun nyí. É
nyɔ,́ étɛ ́ ká nɔ́ jɛ énɛ ́ ɔ́ gúdo? Din ɔ,́ un ko kíjé mi mɛ kpɔń bɛ ́ sín
akpáxwé mitɔn lɛɛ́ ɖokpó ɖokpó jí, káká yi jɛ nǔvíkún kpɛví ɖokpó
élɔ́ jí, bɔ un ka ko mɔ mi ǎ. Un vɛ́ kó kíjé nǔvíkún mitɔn lɛɛ́ mɛ kpɔń
kpowun. É nyɔ,́ énɛ ́ ɔ́ gúdo ɔ,́ nǔ e bɔ d’é wú ɔ,́ hun sín nǔvíkún lɛɛ́,
kpódó lanti sín nǔvíkún lɛɛ́ kpó, bɔ nǔ ɖěbǔ e yě nyí é, bó ná tɛ ́ yě bǐ
ɖó fí, amɔ̌ un ka wlí mi ǎ. Din ɔ,́ un wá jɛ kun ɖokpó jí lo. É nyɔ,́ un
na sɔ́ nǔvíkún kpɛví élɔ́ ɖó kɛń. Din ɔ,́ fítɛ ́ mi ka ɖe? Gbɛ mitɔn. Bɔ
gbɛ ɔ́ wɛ nɔ ná nǔvíkún nǔkɔntɔn, ée nyí kun ɖé é, énɛ ́ ɔ́ gúdo ɔ́ nǔ
lɛɛ́ bǐ nɔ́ wá sɔgbe xá ninɔmɛ tɔn; cukú sɔgbe xá cukú, xɛví sɔgbe xá
xɛví, gbɛtɔ́ sɔgbe xá gbɛtɔ.́ Nuvíkún lɛɛ́ nɔ́ ɖo nukɔn yi wɛ, nǔvíkún
ɖě jɛ ɖě jí, ɖě jɛ ɖě jí, káká wá fí e mi ɖe é, gbɛtɔ́ nyínyí, nǔvíkún lɛɛ́
sín nukɔnyiyi. Din ɔ,́ Mawu wɛ ɖe gbe ɖɔ énɛ́ ɔ́ ní nyí mɔ.̌
46 Amɔ,̌ din ɔ,́ ani wɛ ka kúnkplá kansɛɛ́? Mi nú mǐ ná ɖɔ xó d’é wú
kpɛɖé. Din ɔ,́ Mawu ná gbɛ mitɔn mi. Bɔ mǐ ní ɖɔ, mi ɖíe égbé, nyi
ɖíe, nǔ—nǔɖé ɖo alɔ ce wú ǎ, amɔ̌ kansɛɛ́ ɖe sixú kó tíin ɖo alɔ ce
wú hwe ɖé nu. É nyɔ,́ nɛ ̌ kansɛɛ́ énɛ ́ ɔ́ ká wá fínɛ ́ gbɔn? Mi nú mǐ ná
kpɔń nǔ e kansɛɛ́ énɛ ́ ɔ́ nyí é, din ɔ́ mi nú mǐ ná kíjé e mɛ kpɔń, mi
nú mǐ ná sɔ́ ɛ. Din ɔ,́ nǔvíkún kplékplé ɖé wɛ é nyí, é lomɔ.̌ Mi ka ko
tunwun mɔ̌ a? Sasú, sí, nǔvíkún lɛɛ́ wɛ nǔ énɛ́ ɔ́ lɛɛ́ ɖěbǔ nyí. Yě nɔ́
ɖó ninɔmɛ ɖě ǎ. Yětɔn lɛɛ́ ɖě lɛɛ́ nɔ́ gba kpé, bɔ ɖě lɛɛ́ nɔ́ cí yɛglétete
ɖɔhun, bɔ ɖě lɛɛ́ nɔ cí…yě nɔ ɖó zizɛ, kansɛɛ́ vɔvɔ, pɛṕɛṕɛ ́ ɖi kan vɔvɔ
gaga e nɔ gbɔn ée nyí…Bɔ énɛ́ ɔ́ gúdo ɔ́ kansɛɛ́ vɔvɔ yɛɛ tíin bó nɔ́ tɔń
hwɛhwɛ ɖo nyɔňu lɛɛ́ sín anɔ̌ wú, é nɔ́ cí gatóo kpábɛḱpábɛ́ ɖɔhun bó
nɔ́ nɔ ɖě ɖo ɖě jí, bɔ énɛ ́ ɔ́ gúdo ɔ́ yě nɔ́ ɖo gbigba kpé wɛ. Bɔ yě nɔ́
su gbɔn fí bǐ kpowun.
47 Hwe ɖé lɛɛ́ nu ɔ́ sasú lɛɛ́ nɔ́ ɖó ninɔmɛ e jɛ kɛń, gbɔn lě, gaga,
tobotobo e ɖi ga d’é mɛ, kpódó nǔ bǐ kpó. Yě nɔ́ ɖó ninɔmɛ ɖě ǎ, ɖó
yě nɔ́ sɔgbe xá yɛ e ma nɔ ɖó ninɔmɛ ɖě ǎ é ɖé. Amɔ̌ nǔvíkún sín
nukɔnyiyi ɖé wɛ. Kplékplé nǔvíkún lɛɛ́ tɔn ɖé wɛ bɔ, mǐ ní ɖɔ, ɖo mi
mɛ tlóló din ɔ́ sasú ɖé abǐ kansɛɛ́ ɖé ɖe, nukɔnyiyi nǔvíkún ɖé lɛɛ́ tɔn
wɛ, bó nɔ́ ɖo susu wɛ, susu wɛ, susu wɛ. É nɔ́ ɖo gbɛ mitɔn ɖu wɛ,
lobo nɔ ɖo gbǐngbɔń ɛ sín mi mɛ wɛ. É nɔ́ ɖo gbɛ nɔ wɛ gbɔn hun ɔ́
sín sisa gbla mɛ. Sí nɔ́ sɔ́ sin kpinkpɛn nukún ɔ́ tɔn bó nɔ́ su gbɔn jǐ
tɔn, é nɔ́ sɔ́ éɖée cyɔń jǐ tɔn, lobo nɔ́ sú nukún mitɔn lɛɛ́ dó. Yětɔn
lɛɛ́ ɖé lɛɛ́ nɔ́ wá bɔ kpɔń gbeɖé ɔ́ yě ká nɔ́ ɖó…ɖi kpɛńwé, ɖěe nɔ́ wá
ɖi kun kpɛví tíntín ɖé kpowun ɖɔhun. Kíkló kun ɔ́ tɔn ɖó mǐmá ɖě
ɖ’é mɛ ɖo fínɛ ́ ǎ. Kun sín kíkló ɖokpó e nɔ́ ná ajinakú ɔ,́ é wɛ nɔ́ ná
ajigán. Mi mɔ a? Kíkló kun ɔ́ tɔn ɖó mǐmá ɖě ɖ’é mɛ ǎ.
48 Bɔ yětɔn lɛɛ́ ɖě lɛɛ́ nɔ́ sɔ́ ninɔmɛ ɖo agbaza mɛ, ɖě lɛɛ́ nɔ́ bló kpɔń
gbeɖé ǎ. Bɔ ɖě lɛɛ́ nɔ́ yi byɔ́ nǔvíkún lɛɛ́ mɛ kpɔń gbeɖé ǎ. Ɖě lɛɛ́ nɔ́
húzú yɛ, bó nɔ́ dó ya nú lǐndɔň. Mǐ ná tɛńkpɔń bó ná dó sɔ́ akpáxwé

énɛ́ ɔ,́ un na jó akpáxwé énɛ́ ɔ́ dó nú sɔ hwelɛḱɔ, ényí un sixú kpé wú
ɔ́ nɛ,́ fí e lǐndɔň-yɛ énɛ ́ ɔ́ nɔ́ gosín wá é, kpódó lě e é nɔ́ byɔ́ fí gbɔn é
kpó.
49 Bɔ din ɔ,́ xɔńtɔn ce lɛɛ́ e mi, un ɖo élɔ́ ɔ́ ɖɔ wɛ sín
taglomɛwúnyɛńǔdóxó alɔkpa ɖé mɛ ǎ. Un ko kpé xá yɛ nyanya lɛɛ́
xɔ xwe mɔǩpán, bɔ mi tunwun mɔ.̌ Ényí mi ko tunwun nǔ ɔ́ kpowun
wɛ ɔ,́ hwenu e sinsɛnzɔ́ ɔ́ fó gúdo ɖo zǎn mɛ, nǔ e nɔ́ jɛ é. Mi tunwun
ǎ. Mi flín, hwenu e mi sí te dó yɛ ɖé jí ɔ,́ é ná nyɔ́ hú nú mi ɖɔ mi ní
tunwun nǔ e xó ɖɔ wɛ mi ɖe é. Mi ni má vɛ́ kó nɔ te ɖo fínɛ ́ bó wa
nǔɖé kpowun ó, ɖó é ná dó wa ɖagbe ɖěbǔ ǎ. Amɔ̌ nú yɛ nyanya ɖé
ɖó ná se tónú nú mi ɔ,́ é ná mɔ nǔ jɛ wú. É nyí lě do e mi nɔ sú xó sɔ
é wɛ ǎ, é nyí ami sɔxa nabi e mi nɔ kɔn é wɛ ǎ. Nǔ e ɖo gǔdo fí wú
wɛ é ná mɔ nukúnnú jɛ, Nǔgbó ɔ.́ Jezu ɖɔ n’i kpowun ɖɔ, “Tɔń.”
50 Mi flín, ahwanvú lɛɛ́ kó ɖo zǐngídi ɖu wɛ lobo ko ɖo wǔ syɛń wɛ,
bó kó ɖo tíntɛńkpɔń wɛ bó ná dó nya ɛ tɔń, kpó nǔ bǐ kpó. Yě ɖɔ,
“Étɛẃútu wɛ mǐdɛɛ lɛɛ́ ma ka kpé wǔ tɔn bó nya ǎ?”

É ɖɔ, “Nǔɖiɖi kpɛví e mi ɖó é, é wú wɛ.”
51 É ɖɔ, “Tɔń sín é mɛ.” Súnnuví ɔ́ j’ayǐ bɔ nǔ e jɛ jǐ tɔn é syɛń hú ée
ko jɛ jǐ tɔn kpɔń é bǐ. Mi mɔ a? Mi mɔ a? Yě nɔ́ mɔ nǔ jɛ acɛkpikpa ɔ́
wú.
52 Mi kpɔń súnnuví énɛ ́ ɔ́ lɛɛ́ ɖo fínɛ,́ jɔxotɔ́ énɛ ́ ɔ́ lɛɛ́ e mɔ bɔ Pɔĺu ɖo
yɛ nyanya lɛɛ́ nya wɛ lɛɛ́ é. Yě ɖɔ, “Mǐ sixú wa nǔ ɖokpó ɔ,́” vɔšánú-
xwlémawutɔ́ ɖé sín vǐ súnnu lɛɛ́ wɛ. Hǔn yě nɔ́ jɛ te yi bó nɔ́ ɖɔ, “Mǐ
sixú nya yɛ nyanya lɛɛ́.” Mɛsɛd́ó lɛɛ́ 19. Yě jɛ te yi nya e nɔ kú adǐgbe
é ɖé gɔń, bó ɖɔ, “Mǐ ɖe gbe dó we, gbɔn Jezu jí. Tɔń bó gosín jǐ tɔn…”
Yɛ nyanya ɔ́ ɖɔ, “Din ɔ…́” “…ɖo Jezu sín Nyǐkɔ mɛ, Mɛ e xó Pɔĺu nɔ
jlá é!”
53 Yɛ nyanya ɔ́ ɖɔ, “Din ɔ,́ un tunwun Jezu bɔ un lɛ ́ tunwun Pɔĺu,
amɔ̌ mɛ̌ wɛ mi nyí?” Mi tunwun nǔ e jɛ é. É zɔn súnnu lɛɛ́ jí, bó vún
awu yětɔn lɛɛ́, bɔ nǔ jɛ yě ɖésúnɔ jí, bɔ yě hɔn wezun bó tɔń sín xwé
ɔ́ gbe jɛ ali jí.
54 Awǒvi ɖokpó ɔ́ lɛɛ́ ɖo gbɛ égbé, hǔn mawusinsɛnzɛxwéwúkplɔń
gěgé ɖe. Agun ɔ́ ɖíe, gbadanu din. Mawusinsɛnzɛxwéwúkplɔń gěgé
tíin ɖo to ɔ́ mɛ, bɔ è nɔ ylɔ́ ɖɔ azɔngbigbɔ Mawu tɔn, ée è ɖǒ ná xwe
nu dó xɔ ná é. Nǔ e nɔ́ hɛn winnyá wá nú Nǔ e wútu titewungbe ɔ́
nɛ.́ Énɛ ́ ɔ́ wútu wɛ zɔń bɔ mi ɖó wǔvɛ́ sɔ mɔ̌ é. Nǔ gěgé tíin bɔ è nɔ
ylɔ́ ɖɔ sinsɛn, égbé, bɔ è ɖǒ ná xwe nu dó xɔ ná. [Tɛn vɔťɔ́ ɖo kan
ɔ́ jí—Wěmaɖetɔńtɔ.́] Sinsɛnnúwiwa lɛɛ́ kɛɖ́ɛ!́ Énɛ ́ ɔ́ wɛ zɔń bɔ Agun
nǔgbó Mawu tɔn ɔ́ ɖó wǔvɛ́ kpó é kpó sɔ mɔ.̌ Amɔ̌ Amɛlíka wɛ mǐ
nyí, mi mɔ a, lě e é ɖó ná nɔ gbɔn ɔ́ nɛ.́ Mawu ɖɔ jinukún ɔ́ kpódó
ama e nɔ wú gbɔn kɔ mɛ lɛɛ́ kpódó wunkan kpó su zɛňzɛň. Mi ma nú

mi ní tɛńkpɔń bó ná hɔn yě ó. Mi jó yě dó bónú yě ní su zɛňzɛň, amɔ̌
sínsɛń yětɔn lɛɛ́ wɛ ná zɔń bɔ mi ná tunwun nǔ e yě nyí ɔ.́ Sínsɛń ɖě
ɖe ǎ, aniwú, Gbɛ ɖě má ka nɛ,́ nǔtí ɖo fínɛ ́ ǎ.
55 Din ɔ,́ mi ɖó nukún nǔvíkún élɔ́ ɔ́ jí. Mǐ ná ɖɔ, ɖi kpɔńdéwú
ɖɔhun, ɖɔ hwɛhwɛ ɔ,́ kansɛɛ́ vɔvɔ ɔ́ nɔ́ xo nyɔňu ɖé sín vǐjixomɛ
hwɛhwɛ, vǐjixomɛ sín akpa lɛɛ́ kpódó nǔ mɔȟun lɛɛ́ kpó. Din ɔ́ énɛ ́ ɔ,́
mi nú mǐ ná sɔ́ énɛ ́ ɔ,́ nya énɛ ́ ɔ́ bó kíjé mɛ kpɔń lo, ɖo nǔvíkún tɔn
jí, kan—kansɛɛ́ élɔ.́ Din ɔ́ kansɛɛ́ ɖé…
56 Nǔ e ɖo jijɔmɛ lixo lɛɛ́ bǐ wɛ nyí akpajlɛ ́ nú nǔ e ɖo yɛ lixo lɛɛ́.
Mi ka tunwun mɔ̌ a? Nǔ e ɖo jijɔmɛ lixo lɛɛ́ bǐ wɛ nyí akpajlɛ ́ nú nǔ
e ɖo yɛ lixo lɛɛ́, é kpɛn nǔ e é nyí é.
57 Ɖi kpɔńdéwú ɖɔhun ɔ,́ ɖi élɔ́ ɔ́ ɖɔhun, hwenu e—hwenu e mǐ jɔ
ɖo Agbaza Klísu tɔn mɛ dó é ɔ,́ nǔ atɔn wɛ é nɔ́ byɔ́ bónú Jiji mǐtɔn
ná dó tíin. Bɔ nǔ atɔn e tɔń sín gbɛ Klísu tɔn mɛ hwenu e É kú dó é
lɛɛ́ é nɛ.́ Nǔ e tɔń sín agbaza Tɔn mɛ ɔ,́ é wɛ nyí Éyɛ ́ sin, Hun, Yɛ. Énɛ́
ɔ́ ká sɔgbe a? Nǔ atɔn, nǔ e mɛ mǐ nɔ́ gbɔn nú mǐ vɔ́ jɔ lɛɛ́ ɔ́ nɛ:́ ylɔy̌lɔ́
ɖɔ hwɛjijɔnɔ, ɖiɖe ɖó vo, yɛhwesinlilɛ Yɛsinsɛn ɔ́ tɔn. Din ɔ,́ énɛ ́ ɔ́ bǐ
sixú jɛ ɖo nǔwiwa ɖokpó ɔ́ mɛ. Amɔ̌ é nɔ́ byɔ…́Amɔ̌ mi sixú ɖo ylɔy̌lɔ́
ɖɔ hwɛjijɔnɔ sín ninɔmɛ bó ká ná gɔn ɖiɖe ɖó vo nyí. Mi sixú ɖi nǔ
nú Aklúnɔ Jezu Klísu bó ká ná lɛ ́ kpo ɖo nǔblíblí mitɔn ɖó wɛ ɖo mi
wú. Amɔ̌ mi sixú nɔ gbɛ bǐ sésé ɖo gbɛ e nyí ylɔy̌lɔ́ ɖɔ hwɛjijɔnɔ bó
nyí gbɛ e fɛ ́ wǔ bó mɛ́ é zɛɛ̌ń, bó ká ná gɔn Yɛsinsɛn ɔ́ ɖó. Mi mɔ a,
Mawuxówéma ɔ,́ Jǎan Nukɔntɔn ɔ́ 5:7, ɖɔ, “Kúnnuɖetɔ́ atɔn wɛ ɖo
Sɛx́wé, Tɔ́ ɔ,́ Vǐ ɔ,́ kpódó Yɛsinsɛn kpó, bɔ…Tɔ,́ Xó, kpódó Yɛsinsɛn
kpó,” ée nyí Vǐ ɔ́ é, “bɔ yě mɛ atɔn élɔ́ lɛɛ́ nyí ɖokpó. Bɔ kúnnuɖetɔ́
atɔn wɛ ɖo ayǐkúngban jí, sin, Hun, kpódó Yɛ ɔ́ kpó, bɔ yě ɖó gbe
kpɔ.́” É nyí ɖokpó wɛ ǎ, lo ɔ́ gbe ɖo kpɔ.́ Mi sixú ɖó Tɔ́ ɔ́ ma ɖó Vǐ ɔ́
ǎ; mi sixú ɖó Vǐ ɔ́ ma ɖó Yɛsinsɛn ɔ́ ǎ, ɖó è sixú klán yě ɖó vovo ǎ,
ɖokpó. Atɔnɖobǔ ɔ́ ɖo ɖokpó ɖé mɛ.
58 Un nɔ se bɔ è nɔ ɖɔ mɔ̌ ɖo fí ǎ, amɔ̌ mi nɔ se bɔ è nɔ ɖɔ gbɔn to
ɔ́ mɛ, nǔ ɖaxó bǐ e ɖo Pantekotísu lɛɛ́ sín gbɛ ̌ lɛɛ́ mɛ lɛɛ́ ɖokpó ɔ,́ é
wɛ nyí wlǔwlú e ɖo nǔ vlɛḱɛśɛ ́ ɖokpó énɛ́ ɔ́ mɛ é. Bɔ un tlɛ kplé gǎn
yětɔn lɛɛ́ ɖó kpɔ́ bó ɖe xlɛ ́ yě ɖɔ yě mɛ we lɛɛ́ bǐ wɛ ɖi nǔ nú nǔ ɖokpó
ɔ.́ Yɛ nyanya wɛ ɖo yě tɛńtin, bɔ xó fó. Ényí Pantekótu gun ɖaxó énɛ́
ɔ́ ná kó kp-…sɔ́ hwɛndo kpɛví kpɛví, xóxó énɛ́ ɔ́ lɛɛ́ nyi gbě bó kplé
yěɖée ɖó kpɔ́ ɖo Agun Mawu tɔn e mɔ ɖɛ yí é mɛ wɛ ɔ,́ Sísɔ́ yi jǐxwé
ɔ́ ná kó jɛ. Amɔ̌ ényí Satáan ná sixú kpé wú bó hɛn yě ɖo kínklán jí
jɛń wɛ ɔ,́ é sɔgbe. Lě e é nɔ́ wa nǔ gbɔn ɔ́ nɛ.́ Bɔ yě ká ɖi nǔ nú nǔ
ɖokpó ɔ́ bǐ sésé.

Mɛɖé nɔ́ ɖɔ, “É nyɔ,́ Énɛ ́ ɔ́ ɖíe.”
59 Un ɖɔ, “É nyɔ,́ ényí élɔ́ ɔ́ wɛ nyí Énɛ́ ɔ,́ hǔn Énɛ́ ɔ́ wɛ nyí élɔ́ ɔ.́”

Hǔn fí e mi ɖe ɔ́ nɛ.́ Hǔn, nǔ ɖokpó ɔ́ wɛ bǐ nyí. Amɔ̌ fí e mi ɖe ɔ́ nɛ,́
ɖo atɔnɖokpɔ́ atɔnɖobǔ Mawu tɔn tɔn énɛ́ ɔ́ mɛ. Din ɔ,́ din ɔ,́ Mawu
ɖo ɖokpónyínyí Tɔn mɛ. Mawu Tɔ́ ɔ,́ Vǐ, kpódó Yɛsinsɛn kpó. Din ɔ,́
mǐ nɔ́ ɖɔ “mawu mǐtɔn lɛɛ́,” ɖi ahe lɛɛ́ ɖɔhun ǎ. “Mawu mǐtɔn” wɛ é
nɔ́ nyí. Mi mɔ a? Mɛnyínyí atɔn ɖo kpɔ́ Mawu tɔn ɔ́ wɛ.
60 Din ɔ́ mi ɖó kɛń jí, din ɔ,́ Satáan lɔ ɖo atɔnɖobǔ ɖé mɛ. Bɔ
hlɔňhlɔń tɔn lɛɛ́ ɖo atɔnɖobǔ ɖé mɛ.
61 Din ɔ,́ amɔ̌ mi bo ɖó kɛń jí ɖɔ sin ɔ,́ Hun kpódó Yɛ ɔ́ kpó nɔ́ ná
Lɛv̌ɔj́ɔ. Énɛ ́ ɔ́ ká sɔgbe a? Din ɔ́ mi ɖó nukún jí. Nǔ e nɔ́ sɔ́ Lɛv̌ɔj́ɔ ɔ́ sín
afɔ ɖó te ɔ́ nɛ.́ Étɛ ́ wɛ nɔ sɔ́ jiji jijɔmɛ tɔn ɔ́ sín afɔ ɖó te cóbɔ Lɛv̌ɔj́ɔ
ɔ́ nɔ wá? Hwenu e…Mi mɛ vǐnɔ lɛɛ́ ɔ,́ hwenu e yɛy̌ɛv́í ɖé jɔ ɔ,́ étɛ ́ wɛ
nɔ nyí nǔ nukɔntɔn ɔ?́ Sin. Bɔ d’é wú ɔ,́ hun. Bɔ d’é wú ɔ,́ mi mɔ a,
énɛ ́ ɔ́ wɛ nɔ ná gbɛ, mi mɔ a, bó nɔ́ bló mɛ ɔ.́ Sin, hun, yɛ.
62 Din ɔ,́ kansɛɛ́ ɖé ɔ,́ mi nú mǐ ná ɖɔ xó tɔn bɔ d’é wú, cɛj́ú atɔɔ́ń
mɔ̌ lɛ ́ kpo nú mǐ, un lin, nú cɛj́ú atɔɔ́ń mɔ̌ e ná bɔ d’é wú lɛɛ́ ɔ,́ mi nú
mǐ ná ɖɔ xó dó kansɛɛ́ wú. Ani wɛ nya énɛ́ ɔ́ ka nyí? Ani sín afɔ wɛ
é ká sɔ́ ɖó te? Nǔkúkúɖutɔ́ ɖé wɛ. É nɔ́ sɔ́ afɔ aklasú tɔn ɖó te, é nɔ́
ɖu nǔ kúkú lɛɛ́. Bɔ akpa ɖé mɛ wɛ kansɛɛ́ nɔ́ tɔń sín, ɖo ninɔmɛ gěgé
mɛ, fí e nǔvíkún ɖé nyí xixo ɖe é bɔ é—é nɔ́ gba. Bɔ nǔvíkún kpɛví
ɖé ɖo fínɛ ́ bo nɔ́ jó agɔ yi gǔdo. Óo, xókwín ɖaxó ɖé wɛ énɛ́ ɔ́ nyí nú
Baputísu ɖé, mɔ̌ wɛ ǎ cé? É sɔgbe, amɔ̌ é nɔ́ jó agɔ yi gǔdo, nǔvíkún
énɛ́ ɔ.́ Baputísu e nɔ ɖi nǔ nú agɔ jó yi gǔdo é ɖé wɛ un nyí.
63 Mɛɖé ɖɔ, ɖo Arkansas sín kplé ɖé mɛ fí ayisɔnmɔ, é ɖɔ, “Nɔví
súnnu Branham,” bó ɖɔ…Nya Nazaleɛń ɖé wɛ. È gbɔ azɔn n’i. É ɖó
éyɛ ́ sín…É ɖo afɔ zɔn gbɔn toxo ɔ́ mɛ wɛ, kpódó gankpogɛ tɔn lɛɛ́
ɖo abɔ̌ tɔn ta kpó. É ɖɔ, “A tunwun nǔ ɔ́ a?” É ɖɔ, “Azɔn nukɔntɔn e
un wá fí é ɔ,́” é ɖɔ, “un—un vɛdó ɖɔ a…se bɔ a jlǎ xó ɔ,́ un vɛdó ɖɔ
Nazaleɛń wɛ a nyǐ sín.” É ɖɔ, “Énɛ́ ɔ́ gúdo ɔ́ un mɔ ɖɔ ɖibla yí mɛ lɛɛ́
bǐ wɛ nyí Pantekotísu, bɔ mɛɖé ɖɔ nú mì ɖɔ Pantekotísu wɛ a nyǐ. Bɔ
din ɔ́ a ɖɔ Baputísu wɛ émí nyí.” É ɖɔ, “Un ɖo nǔ mɔ jɛ mɛ wɛ ǎ.”
64 Un ɖɔ, “Óo, énɛ ́ ɔ́ bɔwǔ hǔn.” Un ɖɔ, “Pantecotísu Nazaleɛń
Baputísu wɛ un nyí.” Hǔn énɛ́ ɔ—́énɛ́ ɔ́ sɔgbe. É sɔgbe. Éeǒ, mǐ nyí
ɖokpó ɖo Klísu Jezu mɛ, gbɔn Yɛsinsɛn e nɔ sɔ́ mǐ dó bló ɖokpó é
gbla mɛ. Énɛ ́ ɔ́ sɔgbe.
65 Din ɔ,́ mi ɖó kɛń jí, nǔvíkún kpɛví élɔ́ nɔ́ jó agɔ yi gǔdo nú è gblě
wǔ i ɔ.́ É nɔ́ bɛ ́ kpɛví kpɛví. Kun kpɛví ɖěvo lɛɛ́ nɔ́ wá xwetɔń bó ná
dó sɔ́ gbɛ yětɔn jó ɖ’é mɛ fínɛ.́ Bɔ nǔ e nyí akpasin e nɔ wá akpa ɔ́ mɛ
é ɔ́ nɛ.́ Sɔj́a kpɛví tíntín e nɔ ɖo ahwan fun wɛ nú gbɛ mitɔn é lɛɛ́ nɛ.́
Yě nɔ́ kan wezun yi fínɛ ́ bó—bó nɔ́ xo hun xá aɖǐvɛ ́ énɛ ́ ɔ,́ hlɔňhlɔń
awǒvi tɔn e nɔ tɛńkpɔń—ɖo tíntɛńkpɔń wɛ bó ná dó kplé ɖ’é mɛ fínɛ ́
lɛɛ́, bɔ yě nɔ sɔ́ gbɛ yětɔn lɛɛ́ jó. Énɛ ́ ɔ́ wɛ nyí nǔ e nɔ zɔń bɔ…Énɛ́ ɔ́

wɛ nyí…Yě wɛ nyí sɔj́a kúkú kpɛví kpɛví lɛɛ́ sín gbɛ ̌ ɖé, akpasin e nɔ
ɖo hun mitɔn mɛ…ée nɔ ɖo—ɖo akpa ɖé mɛ, ée nɔ sɔ́ gbɛ yětɔn lɛɛ́
jó bó ná dó hwlɛń mitɔn gán lɛɛ́ é.
66 Din ɔ,́ nú nǔvíkún kpɛví ɖé ví d’é mɛ fínɛ ́ bɔ yɛ nyanya élɔ́ bɛ ́ azɔ̌
tlóló lě ɔ,́ é nɔ́ jɛ susu jí, é nɔ́ jɛ nǔvíkún lɛɛ́ ji jí. É nɔ́ ɖo agbaza ɖé
gbá wɛ ɖi lě e yɛy̌ɛv́í mitɔn lɛɛ́ nɔ́ bɛ ́ ɖo xo mitɔn mɛ gbɔn é ɖɔhun
pɛṕɛṕɛ,́ bó nɔ́ cí ɖi lě e mi bló ɖo nɔ mitɔn mɛ gbɔn é ɖɔhun. Nǔvíkún
ɖě nɔ́ jɛ nǔvíkún ɖě ɔ́ jí, nǔvíkún ɖě nɔ́ jɛ nǔvíkún ɖě ɔ́ jí, nǔvíkún ɔ́
nɔ ɖo nukɔn yi wɛ, gbɔn ali ɖěbǔ xo, gbɔn fíɖěbǔ; kpowun ɔ,́ yě nɔ́ ɖó
ninɔmɛ ɖěbǔ nǔɖěbǔ tɔn ɖi gbɛtɔ́ nyínyí, ée nɔ sɔgbe xá ninɔmɛ tɔn
é ɖɔhun ǎ. Yɛ ɖé kpowun mɛ wɛ é nɔ́ tɔń sín. É nɔ́ su gbɔn ali ɖěbǔ
xo kpowun, bó nɔ́ bɛ ́ bɔ nǔvíkún ɖě nɔ́ jɛ nǔvíkún ɖě ɔ́ jí, nǔvíkún ɖě
nɔ́ jɛ nǔvíkún ɖě ɔ́ jí.
67 Bɔ din ɔ,́ nǔ nukɔntɔn ɔ́ mi tunwun a, mi ná jɛ vǐvɔd́a jí bɔ mi sɔ́
ná nɔ mɔ miɖée mɛ ganjí ǎ. Mi nɔ yi dotóo ɔ́ gɔń bɔ é ná gbéjé lanmɛ
mitɔn kpɔń. Vlafo é sixú mɔ ɛ ǎ. Ényí é ká kpé wú ɔ,́ bɔýá é ná sɛń ɛ
síin. Ényí é ká kpé wú bó sɛń ɛ síin ganjí ɔ,́ é kpa ɛ nɛ.́ Ényí é má ká
kpé wú bó sɛń ɛ síin ganjí ǎ ɔ,́ énɛ ́ ɔ́ ényí vɛǧo mɛ wɛ é ɖe abǐ fíɖé bɔ
è má sixú sɛń ɛ síin ganjí ǎ ɔ,́ akpáxwé tɔn kpɛví ɖokpó ná lɛ ́ kpo ɖo
gbɛ nɔ wɛ. Mi mɔ a, ɖó é nɔ́ bló, ɖi mi ná sɛń alɔ mitɔn síin bɔ xó tɔn
nɔ́ fó ɖɔhun ǎ, abǐ nǔ ɖěbǔ, abǐ mi nɔ sɛń síin…Nǔ e ɖɔ wɛ un ɖe ɔ,́
ényí mi na sɛń agbaza tají ɔ́ síin bó jó alɔ mitɔn dó nyi fínɛ ́ ɔ,́ ani o,
é ná kó nɔ gbɛ ǎ. Amɔ—̌amɔ,̌ mi mɔ a, énɛ ́ ɔ́ ɖó gbɛ ninɔmɛ e mi ɖó
é ɖɔhun ǎ. Hlɔňhlɔń awǒvi tɔn ɖé wɛ ɖo nukɔn yi wɛ.
68 Bɔ din ɔ́ mi ɖó kɛń jí, mi nɔ ylɔ́ yě ɖɔ, dotóo ɔ́ nɔ́ ylɔ́ ɛ ɖɔ, “kansɛɛ́.”
Mawu nɔ́ ylɔ́ ɛ ɖɔ “awǒvi.” Mi kpɔń égbé. Yě nɔ́ vɛ ́ kó ná ɛ…Fítɛ ́
xókwín kansɛɛ́ ka gosín? É gosín ée nyí…sín Latɛɛ́ngbe mɛ xókwín e
è nɔ zán ɖo lanmɛ ná nɔ ganjí núnywɛ́ lixo sín xógbe lɛɛ́ mɛ, bɔ tínmɛ
tɔn nɔ nyí “agasá,” agasá ɖěe mi nɔ mɔ gbɔn xutó xutó, ée ɖó afɔ
énɛ ́ ɔ́ lɛɛ́ bǐ é. Lě e—e é nɔ bló gbɔn ɔ́ nɛ,́ é nɔ́ dlɛń, bó nɔ́ gba kpé.
Xókwín kansɛɛ́ sín tínmɛ wɛ nyí “agasá.” Bɔ é nɔ́ byɔ́ mɛ bó nɔ́ lɛ ́ kpo
ɖo nukɔn yi wɛ lobo nɔ ɖo hun gbɔń wɛ hwenu e é nɔ́ ɖo yiyi wɛ é,
ɖi asan abǐ nǔɖé ɖɔhun. Ani o, sasú ɖé, sí, kpódó azɔn ɖěvo lɛɛ́ kpó
ɔ,́ kun ɖé mɛ wɛ yě bǐ nɔ́ tɔń sín, bɔ kun énɛ́ ɔ́ ɖó ná nyí agbaza ɖé.
Bɔ cóbɔ é ná sixú nyí agbaza ɖé ɔ,́ é ɖó ná nyí gbɛ ɖé. Cóbɔ é ná sixú
ɖó abǐ—abǐ gba kún bó ná ná nǔvíkún lɛɛ́ d’é jí ɔ,́ é ɖó ná nyí gbɛ
ɖé. Énɛ́ ɔ́ ká sɔgbe a? Din ɔ,́ fítɛ ́ kansɛɛ́ énɛ ́ ɔ́ ká gosín? Mɛ,̌ fítɛ ́ énɛ ́ ɔ́
ká gosín? É ɖo mi wú ɖo fí hwe ɖé nu wá yi ǎ, amɔ̌ din ɔ́ bɔýá é ɖo
mi wú. Fítɛ ́ é ká gosín? Gbɛ ɖěvo wɛ bó gbɔn vo nú gbɛ mitɔn, bó ɖo
gbɛ nɔ wɛ ɖo mi mɛ. Bɔ é nɔ́ ɖo ya dó nú gbɛ mitɔn wɛ, lobo nɔ ɖo
gbǐngbɔń ɛ wɛ. Énɛ ́ ɔ́ wɛ zɔń bɔ Jezu ylɔ́ ɛ ɖɔ “yɛ nyanya.”
69 Yě nɔ́ ylɔ́ ɛ égbé ɖɔ adǐngbekúkú, yě nɔ́ ɖɔ, “adǐngbekúkú.” Ani

o, adǐngbekúkú, ɖo Mawuxówéma ɔ́ mɛ ɔ,́ Jezu ylɔ́ ɛ ɖɔ “yɛ nyanya.”
Hwenu e nya ɔ́ wá kpódó súnnuví e nɔ j’ayǐ, bó nɔ́ tún afúntúnkplɔ̌
dó nu é kpó, kpódó nǔ bǐ kpó ɔ,́ é ɖɔ, “Yɛ nyanya ɖé ɖo jǐ tɔn, bɔ azɔn
mɔǩpán wɛ é kó kpíkpé e dó myɔ mɛ, bó kpíkpé e dó tɔ mɛ.”
70 Din ɔ́ yě lɛ ́ wǎn nú nyǐkɔ tɔn bó ylɔ́ ɛ ɖɔ adǐngbekúkú, amɔ̌ yɛ
nyanya ɖé ka wɛ. Bɔ Jezu ɖɔ, “Hwɛ yɛ nyanya, gosín vǐ ɔ́ jí!” É sɔgbe
pɛṕɛṕɛ.́ Din ɔ,́ alǐn ɖó tagba wɛ nɔ zɔń adǐngbekúkú hwɛhwɛ. Bɔýá
mi ná byɔ́ énɛ ́ ɔ́ mɛ zaanɖé din. Mi mɔ a? É nɔ́ zɔń adǐngbekúkú, sín
aɖɔ̌ cí hun mɛ sín azɔn mɛ.
71 Din ɔ,́ mi ɖó kɛń élɔ́ ɔ́ jí, énɛ ́ ɔ́ nǔvíkún ɔ́ nɔ́ jínjɔń fínɛ,́ yɛ nyanya
ɖé wɛ. É nɔ́ ɖo gbɛ ɖé gbá wɛ; é nɔ́ ɖo susu wɛ, lobo nɔ́ ɖo kíkló gɔ́
ná wɛ. É nɔ́ ɖó azɔ̌ ɖokpó bó ná wa, énɛ ́ ɔ́ wɛ nyí, è nǎ sɔ́ gbɛ sín kɔ
nu nú mi. Nǔ e tamɛ awǒvi sɛ ́ ɛ dó ɔ́ nɛ,́ bó ná ɖe azǎn mitɔn kpo sín
xwe kanɖé gban mɛ.
72 Din ɔ,́ un dó gbe dotóo ɖokpó ɖokpó. Ɛɛn, nya ce. Lanmɛ ná nɔ
ganjí núnywɛ́ bǐ ɔ,́ Mawu ní xo ɖɛ dó yě jí nú alɔdó e yě ná mɛ lɛɛ́.
Énɛ ́ ɔ́ sɔgbe. Ani wɛ mi na kó wa ɖo gbɛ ɔ́ mɛ égbé énɛ́ ɔ́ mɛ vo? Un dó
kú nú Mawu ɖó lanmɛ ná nɔ́ ganjí núnywɛ́ tamɛ. Un dó kú nú Mawu
nú mɔťo ce. Ényí Mawu má kó gbɔ bónú nǔnywɛ́ xéɖéxéɖé bló mɔťo
ɖé nú mì ǎ ɔ,́ é ná kó vɛẃǔ nú mì bó ná dó zun zɔnlin káká wá fí. Nú
lɛtlíki zogbɛń lɛɛ́, kpódó nú aɖǐ bó ná dó klɔ́ alɔ ce ná, aɖǔklɔɖ́í bó
ná dó tɛń aɖǔ ce lɛɛ́ ná, dandan. Un dó kú n’I nú nǔ bǐ, ɖó Mawu gɔń
wɛ nǔ ɖagbe lɛɛ́ bǐ nɔ́ gosín.
73 Amɔ̌ mi gbɔ nú má ɖɔ nú mi, atínkɛn kwín ɖokpó vɔv́ɔ́ ɖe bó gbɔ
azɔn ɖěbǔ kpɔń ǎ. Bɔ dotóo ɖěbǔ ká tíin, ɖěbǔ afi nú é nyí awonɔ
ɖé, amɔ̌ dotóo jɔ dotóo ɖé ná ɖɔ nú mi ɖɔ émí kún nɔ ɖɔ ɖɔ émí nyí
azɔngbɔtɔ́ ó. Ɖo Nɔví nɔví Mayo lɛɛ́ gɔń pɛṕɛṕɛ ́ ɔ,́ gěgé mitɔn…È kan
nǔ byɔ́ mì ɖo fínɛ,́ azɔn we abǐ atɔn. Dó azinzɔnnɔ e tɔń sín fínɛ,́ mɛ
e ɖo kúzɔn jɛ wɛ lɛɛ́…Mi ko xa Reader’s Digest, ée tɔń ɖo Abɔxwísun
mɛ é a? Mɛ nabí wɛ xa ɖěe tɔń ɖo Abɔxwísun mɛ é, nǔwlánwlán dó
wǔ ce ɖ’é mɛ fínɛ,́ ɖo Reader’s Digest mɛ? Mi mɔ a? Bɔ yě ylɔ́ mì wá
fínɛ,́ nǔkanbyɔ́ mɛ dó yɛy̌ɛv́í e wú yě kó ɖe alɔ sín nú kú é wú. Yě
ɖɔ, “É sixú kó nyí bǐbló ǎ.” Amɔ̌ Yɛsinsɛn ɔ́ ɖɔ xó nú mì bó ɖɔ lě e é
ná nyí bǐbló gbɔn é, bɔ é ká nyí bǐbló nǔgbó. É sɔgbe. Din ɔ,́ yě ylɔ́
mì wá fínɛ.́ Bɔ ɖo hɔn ɔ́ jí fí e Jimmy kpódó yědɛɛ́ lɛɛ́ kpó, Mayo lɛɛ́
ko nɔ nɔ ɖ’ayǐ tútútú ɔ,́ kpánuxwlɛ ɖaxó gbajagbaja ɖé ɖe bó ɖɔ, “Mǐ
nɔ́ ɖɔ ɖɔ jí lé mǐ nyí azɔngbɔtɔ́ ǎ. Mǐ nɔ́ ɖɔ kpowun ɖɔ jí lé mǐ nɔ́
dó alɔ jɔ wá mɔ sín nǔ lɛɛ́ kpowun wɛ. Azɔngbɔtɔ́ ɖokpó géé wɛ ɖe,
Mawu nɛ.́” Yědɛɛ lɛɛ́ wɛ nyí mɛ e nyɔ́ hú bǐ ɖo gbɛ ɔ́ mɛ lɛɛ́. Din ɔ,́
mǐ ɖó awonɔ ɖé lɛɛ́, ɛɛn. Énɛ ́ ɔ́ sɔgbe. Mǐ ɖó awonɔ mawuxójlátɔ́ ɖé
lɛɛ́, mɔǩé. É sɔgbe. Hǔn, énɛ ́ ɔ́ ɖo yiyi wɛ ɖo akpá we lɛɛ́ bǐ xwé.

74 Mi ɖó kɛń jí, gbɛtɔ́ ɖěbǔ e nɔ ɖɔ ɖɔ jí lé émí nyí azɔngbɔtɔ́ ɔ,́ xó
wlí ɖɔ wɛ é ɖe, é sixú kpé wú bó bló ǎ. Ɖó Mawuxówéma ɔ́ ɖɔ, “Nyɛ
wɛ nyí Mawu Mavɔmavɔ E nɔ sɔ́ hwɛ e mi hu lɛɛ́ bǐ kɛ mi bó nɔ́ gbɔ
azɔn mitɔn lɛɛ́ bǐ nú mi é.”
75 Un yi azɔw̌axɔsá ɖé lɛɛ́. Bɔ ɖo xɔ ce sá ɔ,́ ée nyí…dotóo e nyɔ́ hú
dotóo lɛɛ́ bǐ gbɔn to lɛɛ́ mɛ to lɛɛ́ mɛ ɖé lɛɛ́ wá. A tunwun nǔ e ɖo gbɛ
élɔ́ gúdo é ǎ, xɔńtɔn ce, bó ná dó tunwun nǔ e é nyí é, kpódó nǔ e
un ma nɔ ɖɔ tɔń agbawungba ǎ lɛɛ́ é kpó. Súnnu lɛɛ́ nɔ́ wá ɖo wi mɛ.
Bɔ mi ma lin ɖɔ Nikodɛḿu lɛɛ́ gěgé kún sɔ́ tíin ɖo gbɛ ɔ́ mɛ ó; yě tíin
dandan, yětɔn lɛɛ́ afatɔń afatɔń donu mɔǩpán. Yě nɔ́ kpɔń énɛ ́ ɔ́ bó
nɔ́ wá kplé ɔ́ mɛ. Yě nɔ́ wá jínjɔń fínɛ ́ ɖo Tí-cɔt́u mɛ, nǔ mɔȟunkɔtɔn
ɖé, kpódó nyǐkɔ e ɖo hǎga jí e na kó kpácá mi lɛɛ́ é kpó, yě nɔ́ jínjɔń
kplé ɔ́ mɛ tútútú. Azǎn ywɛywɛ ɖé mɛ ɔ́ yě nɔ́ zɔn dɛďɛ ̌ lɛ ́ kɔ wá bó
nɔ́ ylɔ́ mɛ wá ɖo wi mɛ, bó nɔ́ sɛ ́ mɛɖé dó nú nǔkanbyɔ́ mɛ ɖé. Bó nɔ́
ɖɔ tlóló din, ɖɔ, “Nɔví súnnu Branham, un ɖi nǔ ɖɔ Nǔgbó ɔ́ wɛ Énɛ́
ɔ́ nyí.” Gbɛtɔńyínyí wɛ yě nyí ɖi mǐdɛɛ lɛɛ́ pɛṕɛṕɛ.́ Dandan. Bɔ gbɛtɔ́
ɖokpó ɖokpó ɖo jlǒ ɖó wɛ bó ná kpɔń avɔ wiwi énɛ́ e é ɖó ná xo zlɛ ́
gbe ɖokpó é gúdo.
76 Amɔ̌ kansɛɛ́ énɛ ́ ɔ́ lɛɛ́ kpódó nǔ élɔ́ lɛɛ́ kpó ɔ́ yɛ nyanya lɛɛ́ wɛ yě
nyí dódó bó nɔ́ sɔ́ ninɔmɛ ɖé ɖo agbaza lanti tɔn mɛ, bó nɔ́ ɖo nukɔn
yi wɛ, lobo nɔ ɖo gbɛ mitɔn sɔ́ wɛ.
77 Din ɔ,́ ényí un ná bló ɖi dotóo ɖɔhun ɔ,́ ényí un sixú kpé wú bó
sɛń ɛ síin, lobo sɔ́ ɛ ɖó kɔ́ mɛ…Alǒ, ɖi, mǐ ní ɖɔ, ɖi kpɔńdéwú ɖɔhun
ɔ,́ mi nyí kansɛɛ́ ɖé ɖ’ayǐ, mi ɖésúnɔ, ɖo ayǐkúngban élɔ́ jí. Din ɔ,́
azɔngbigbɔ Mawu tɔn ɖíe. Ényí un ko jló ná xógló mi ɖi lě e dotóo
ɔ́ nɔ bló gbɔn ɔ,́ un na vɛ́ kó lɛ ́ kpo ɖo…é ná byɔ́ ɖɔ nyi ni xwlɛ ́
agbaza mitɔn kpowun, abǐ mɔȟunkɔtɔn ɖé, káká bɔ é ná vɔ bǐ sésé
sín ayǐkúngban ɔ́ jí kpowun. Ɖě tɔn sɔ́ ná lɛ ́ kpo ɖě ǎ, ɖi lě e dotóo ɔ́
nɔ́ ɖe nǔtitɛ ɔ́ sín mi wú gbɔn é ɖɔhun. Amɔ̌ ɖo ninɔmɛ azɔngbigbɔ
Mawu tɔn tɔn mɛ ɔ,́ nú mi nyí kansɛɛ́ ɖé ɔ,́ un na ɖe gbe dó gbɛ mitɔn
ɖɔ é ní tɔń sín mi mɛ kpowun, bɔ mi ná kó yi nukɔn gbɔn mɔ.̌ Gbɛ
mitɔn ná tɔń sín mi mɛ, amɔ̌ agbaza mitɔn ná kó ɖo fí ɖi lě e é ɖe
gbɔn ɖ’ayǐ é pɛṕɛṕɛ.́
78 Din ɔ,́ fí e nukúnnú mimɔ kpódó hwenu kpó nyí kɛntɔ́ e nylá hú
kɛntɔ́ lɛɛ́ bǐ ɖo azɔngbigbɔ Mawu tɔn mɛ ɔ́ nɛ.́ Un tunwun nú Nɔví
súnnu Baxter kó wá ɖɔ xó dó nǔ kpɛví kpɛví énɛ ́ ɔ́ lɛɛ́ wú ɖo kplé ɔ́
mɛ kpɔń ǎ. Un nɔ jínjɔń ayǐ, bó nɔ́ tínmɛ nú éyɛ́ kpódó Nɔví súnnu
Bosworth kpó, azɔn ɖě jɛ ɖě jí. Amɔ̌ nǔ e jɛ ɔ́ ɖíe. Un tunwun nú mɛ
gěgé nɔ́ mɔ nukúnnú jɛ mɛ ǎ, ɖó zaanɖé wá yi ɔ,́ mi nɔ jɛ mimɔ jí
ɖɔ mɛ lɛɛ́ nɔ́ lɛ ́ kɔ wá, bó nɔ́ ɖɔ, “Un mɔ azɔngbigbɔ ce, Nɔví súnnu
Branham, xɔ azǎn we alǒ atɔn, amɔ,̌ kpɛ ́ Mawu tɔn, é—é gosín jǐ ce.”
Bɔ un mɔ, bɔ un lin ɖɔ ɖó yě nɔ́ sɔ́ kplé ɔ́ jínjɔń ayǐ ganjí ǎ wútu wɛ

zɔń. Mɛ lɛɛ́ nɔ́ mɔ nukúnnú jɛ mɛ ǎ. Un ko mɔ súnnu lɛɛ́ wá xóɖiɖɔkpe
ɔ́ jí bó tɔń nukún bǐ sésé, kansɛɛ́ lɛɛ́, abǐ sí lɛɛ́ ɖo nukún yětɔn lɛɛ́ jí, bɔ
yě nɔ́ xa Mawuxówéma élɔ́ hwenu e è xo ɖɛ nú yě, bɔ yě zun zɔnlin
jɛ te gúdo é; bɔ azǎn atɔn abǐ ɛnɛ mɛ ɔ́ yě nɔ́ lɛ ́ tɔń nukún lě e yě kó
ɖe gbɔn jɛ nukɔn é pɛṕɛṕɛ.́ Ani wɛ ka jɛ? Mɛ ɖěbǔ tunwun ɖɔ hwenu
e gbɛ ɔ́ tɔń sín agbaza ɖěbǔ mɛ ɔ,́ é nɔ́ sɛ wún xɔ hwenu ɖé. Énɛ́ ɔ́ ká
sɔgbe a?
79 Mɛɖé, ɖo fí, ká hu zungbɔ,́ abǐ nyibú, abǐ nǔ mɔȟunkɔtɔn ɖé kpɔń
a? Dandan. É sɔgbe. Mi da gan n’i gbadanu din, mi mɛ gběnyatɔ́ e ɖo
fí lɛɛ́, xɔńtɔn ce lɛɛ́ e mi. Mi hu zɔngbɔ́ ɔ́ bó sɔ́ ɛ ɖó nǔdagan ɔ́ jí, bó
ɖɔ lě e é da gan gbɔn é nú nyaví lɛɛ́. Ayi mitɔn ní ɖo te! Ayǐhɔńgbe
tɔn zǎnzǎn ɔ́ lǐvlu gěgé ná hwe sín gan e da wɛ é ɖe ɖ’ayǐ é mɛ. Nú
gbɛtɔ́ nyínyí ɖé kú ɔ,́ cyɔźɔẃatɔ́ ɔ,́ nǔ nukɔntɔn ɔ,́ é nɔ́ ɖe aɖǔ e è dǒ
lɛɛ́ abǐ nukún ɖé, nǔ ɖěbǔ e é nyí ɖo fínɛ ́ é, é nɔ́ ɖe síin; ɖó, é nɔ́ sɛ
wún, é ná sɛ tɛn ɖó agbaza gbɛtɔ́ tɔn ɔ́ nɔ́ sɛ wún. Lanti ɖě lɛɛ́ bǐ nɔ́ sɛ
wún. Nú gbɛ tɔń sín nǔvíkún ɔ́ mɛ ɔ,́ é nɔ́ jɛ ɖiɖe kpo jí, bó nɔ́ sɛ wún.
É ná bló mɔ̌ nú ganxixo kanɖé gban-nukún-we mɔ.̌ Bɔ énɛ́ ɔ́ gúdo ɔ́ é
ná jɛ titɛ jí. Mi gbɔ nú mɔťo xo za cukú kpɛví ɖé, ɖo ali jí fí. Mi jó e
dó nyi fínɛ ́ ɖo hwesivɔ́ gbe xɔ azǎn atɔn mɔ,̌ bó kpɔń nǔ e nɔ́ jɛ é. É
nɔ́ nyí cukú e kló hú lě e é ɖe gbɔn ɖ’ayǐ é. É nɔ́ tɛ. Énɛ ́ ɔ́ ká sɔgbe a?
80 É nyɔ,́ nǔ ɖokpó e nɔ jɛ nú è nya ée nyí—ée nyí yɛ nyanya ɖé sín
azinzɔnnɔ ɖé jí ɔ́ nɛ.́ Azǎn ywɛywɛ nukɔntɔn lɛɛ́ ɔ,́ “Óo, un ɖo nyiɖée
mɛ mɔ wɛ ganjí tawun.” Énɛ́ ɔ́ gúdo ɔ́ è nɔ́ jɛ ɖiɖɔ jí ɖɔ, “Lanmɛ
ce—lanmɛ ce lɛ ́ gblé hú lě e un—hú lě e un ɖe gbɔn ɖ’ayǐ é. Un
hɛn azɔngbigbɔ ce bú.” Ɖo dandan mɛ ɖi lě e nǔɖiɖi ɖe e síin gbɔn
pɛṕɛṕɛ ́ ɔ,́ mɔ̌ jɛń wɛ nǔmaɖi nɔ́ vɔ́ kɔ lɛ ́ ná wá ɖokpó gɔ́ ná gbɔn. Ɖi
lě e nǔɖiɖi nɔ́ hu i gbɔn ɔ,́ mɔ̌ jɛń wɛ nǔmaɖi nɔ́ fɔń ɛ wá gbɛ gbɔn.
Jezu ɖɔ, “Ényí yɛ nyanya gosín mɛɖé jí ɔ,́ é nɔ́ yi dán gbɔn axéko jí
bɔ é nɔ́ lɛ ́ kɔ wá kpódó yɛ nyanya tɛńwe ɖěvo kpó.” Bɔ ényí xwétɔ́
ɖagbe ɔ́ má ɖo te ɖo fínɛ ́ bó ná dó nya xɛ ɖo hɔn énɛ́ ɔ́ jí ǎ ɔ,́ é ná
zɔn wá byɔ́ mɛ tlóló. Bɔ xwé mitɔn tɔ́ ɖagbe ɔ́ wɛ nyí nǔɖiɖi mitɔn.
Mi ɖɔ, “Nɔ zɔ!” Éénɛ.́
81 Amɔ̌ din ɔ́ mi kpɔń azinzɔnnɔ e è gbɔ azɔn ná é ɖé, hwɛhwɛ ɔ,́ afi
nú nǔjlɛj́lɛ ́ e vɛ ́ jlɛ ́ é ɖé wɛ. È nǐ ɖɔ lɔ ɔ,́ nǔ vovo we wɛ azɔngbigbɔ
Mawu tɔn kpódó nǔjlɛj́lɛ ́ kpó nyí. Azɔngbigbɔ Mawu tɔn ɔ,́ nǔ ɖokpó
wɛ; nǔjlɛj́lɛ ́ ɖé ká nyí nǔ ɖěvo. Amɔ̌ azɔngbigbɔ Mawu tɔn kpaa ɔ,́
nú è nya yɛ nyanya ɔ,́ yɛ nyanya kansɛɛ́ tɔn ɖé, nú é gosín mɛ ɔ́ jí
ɔ,́ “Óo!” Din ɔ,́ abǐ mǐ ní ɖɔ mǐ ná sɔ́ nǔɖé bónú mi ná mɔ nǔ jɛ mɛ
ganjí, má ɖɔ, sí. Ani wɛ ka nɔ jɛ nú nya énɛ́ ɔ…́Ényí mi na ɖó kɛń mɛ
e tɔń nukún é ɖé jí ɔ́ nɛ.́ Un tunwun nú un ko ɖó ɖě ɖo fí kpɔń kpó
un gbɔ kpó ǎ, é ɖo mɔ̌ có, nukún e jí sí ɖe é. Un nɔ gbɔ bónú yě ní nɔ
te nú cɛj́ú we ɖé. Aniwútu? Bónú wǔnsisɛ ɔ́ ní bɛ.́ Un nɔ ɖɔ nú yě ɖɔ

yě ní lɛ ́ kɔ wá, bó ná dó ná mǐ kúnnuɖiɖe ɖé. “Óo, mɛ ce lɛɛ́ mi!” Yě
sixú kpé wú bó mɔ bɔ é nyɔ́ tlala. “Óo, mɛ ce lɛɛ́ mi! Kpowun ɔ,́ un
sixú mɔ nǔ lɛɛ́! Ɛɛn! Un…” Ani wɛ ka ɖo tagba nyí wɛ? Gbɛ ɔ́ kó yi;
agbaza sí ɔ́ tɔn nɔ́ ɖo sisɛ wǔn wɛ. É nyɔ,́ é ná bló gbɔn mɔ̌ nú azǎn
we ɖé. Mi nɔ ɖɔ, “Óo, é ɖo te kpɔń nú mì wɛ ganjí.”
82 Bɔ zaanɖé wá yi gúdo ɔ,́ yě nɔ́ jɛ ta fɛń mɛ ɖé ɖó jí, yě nɔ ɖo
yěɖée mɛ mɔ wɛ ganjí ǎ. Yě nɔ́ fɔń ayǐhɔńgbe tɔn, “Un lɛ ́ ɖo nukúnnú
mimɔ ce ba kpo wɛ.”
83 Yětɔn lɛɛ́ ɖě lɛɛ́ ɖɔ, “Uh-huh, a jǒ ayi towe dó bɔ é xo zǐn kpowun
wɛ. Gbɛ̌ mɛmímɛ-́gbǒblítɔ́ lɛɛ́ tɔn énɛ́ ɔ́ wɛ bló bɔ ayi towe xo zǐn.”
Mi ma nú mi ní ɖi nǔ nú énɛ́ ɔ́ ó! Awǒvi sín adingban wɛ énɛ́ ɔ́ nyí.
Ényí mi ɖi nǔ nú énɛ́ ɔ,́ mi na lɛ ́ vɔ́ nukún tɔń tlóló.

Amɔ̌ ényí mi ná vɛ ́ kó tɔ́ d’é wú kpowun, bó ɖɔ, “Éeǒ. Aklúnɔ, un
ɖi nǔ” wɛ ɔ.́
84 Énɛ́ ɔ́ étɛ ́ wɛ nɔ jɛ? Agbaza énɛ ́ ɔ́ nɔ́ tɛ nú hwenu gěgé. É nɔ́ lɛ ́
vɔ́ núkúnnú mimɔ énɛ́ ɔ́ cyɔń ɖokpó gɔ́ ná. Kansɛɛ́ énɛ ́ ɔ́ ɖo agbaza ɔ́
mɛ ná tɛ. Mi na lɛ ́ jɛ wǔvɛ́ se jí bɔ é ná lɛ ́ vɛ ́ mi. Énɛ ́ ɔ́ gúdo ɔ́ lanmɛ
mitɔn ná lɛ ́ gblé bɔ é ná xwyɔ́ wǔ, azɔn mitɔn na dó xɛsi. Aniwútu?
Lanti kúkú nǔtitɛ ɖaxó énɛ́ ɔ́ tɔn ɔ́ ɖo mi mɛ bó kpo cí fínɛ,́ kúkú.
85 Mi nɔ lɛ ́ kɔ yi, bó nɔ́ yi mɔ dotóo ɔ́ bɔ é nɔ́ ɖɔ, “Óo,
tamɛmasɔgbenú nɛ.́ Kansɛɛ́ ɔ́ ɖo fínɛ ́ tútútú. Un sixú mɔ ɛ.” Dandan,
é ɖo fínɛ,́ amɔ̌ é kó kú. Alelúya!
86 Din ɔ,́ hunsisa ɔ́ ɖó ná klɔ́ agbaza ɔ́ mɛ. Hǔn ɔ́ ɖo xixo wɛ hwe
lɛɛ́ bǐ nu ɔ,́ é nɔ́ sɛ ́ hun ɔ́ dó gbɔn agbaza ɔ́ bǐ mɛ, bɔ é nɔ́ sɔ́ azɔnkwín
énɛ́ ɔ.́ Dandan, é ná bló bɔ lanmɛ na gblé mi nǔgbó. Ani wɛ ná kó jɛ
ényí langó ɖé kó cí mi mɛ ɖo fíɖé, alǒ é ɖi ga dan ɖé ɖɔhun, alǒ nǔ
ɖaxó ɖé ɖo fínɛ ́ bó kló ɖi alɔví mitɔn ɖɔhun, bó cí mɛ fínɛ,́ bɔ é kó
kú, lanti sɔxa énɛ́ ɔ́ e cí mi mɛ, bɔ é ɖo nyinyɔ wɛ? É nyɔ,́ nǔgbó ɔ,́
hunsisa mitɔn ɖó ná hɛn énɛ́ ɔ́ ɖó mǐmɛ́ jí, hwenu e é ɖo xixo wɛ é.
Amɔ̌ agbaza kúkú ɖé ká tíin, nǔ e cí fínɛ ́ é, ɖó gbɛ ɔ́ kó tɔń sín mɛ.
Hlɔňhlɔń Mawu tɔn ɔ,́ gbɔn nǔɖiɖi gbla mɛ, nya ɛ tɔń. Yɛ nyanya ɖé
wɛ; é ɖó ná ɖidó.
87 Amɔ,̌ nǔ e zɔń ɔ,́ è nɔ kplɔń nǔ mɛ lɛɛ́ ǎ. Yě nɔ́ ɖidó, bó nɔ́ jó gbe.
Bɔ awǒvi ɖokpó énɛ́ ɔ́ ɖo te ɖo fínɛ ́ pɛṕɛṕɛ,́ bó ná dó lɛ ́ vɔ́ kpa acɛ.
Nú Mawu ɖɔ nǔɖé nú mi ɖo xóɖiɖɔkpe élɔ́ jí, gbɔn Yɛ Tɔn gbla mɛ,
hwenu e è ɖo linlin e è sɔ́ ɖó ayi mɛ nú mɛ é glɔ́ ɔ,́ mi ma nú mi ní
xo énɛ́ ɔ́ kpɔń ó, é má nyí mɔ̌ ǎ ɔ́ nǔ e nylá hú mɔ̌ wɛ ná jɛ dó mi jí,
wɛ É ɖɔ. Ɖó Jezu ɖɔ, “Ninɔmɛ gǔdo tɔn mɛ ɔ́ tɔn nɔ́ lɛ ́ nylá hú lě e é
ɖe gbɔn ɖ’ayǐ é azɔn tɛńwe.” Énɛ́ ɔ́ ká sɔgbe a? Nú yɛ nyanya ɔ́ gosín
mɛ ɔ́ jí ɔ,́ é nɔ́ yi dán gbɔn axéko jí, bó nɔ́ lɛ ́ kɔ wá kpódó yɛ nyanya
tɛńwe ɖěvo kpó. Hǔn, mi ma gɔn nǔ ɖi ó. Mi nɔ gbesisɔ mɛ kpó É



20 XÓ E È ƉƆ É

kpó. Mi ɖɔ mɔ,̌ sín ayi mitɔn mɛ. Mi ɖɔ, “Éeǒ, nya ce! Un ná sɛ tɛn
ǎ! Ɖěbǔ e un ɖo azɔn jɛ wɛ gbɔn ɔ,́ énɛ ́ ɔ́ ɖó mǐmá ɖěbǔ xá ǎ.” Énɛ́ ɔ́
gúdo ɔ,́ nǔ nukɔntɔn ɔ́ mi tunwun a, mi na lɛ ́ jɛ miɖée mɛ mɔ jí. Nǔ
bǐ ná yi ganjí ɖo hwe énɛ́ ɔ́ nu. Mi mɔ a, é kó kú. A—azɔ̌ wa nú mɛ e
dotóo ɔ́ ná kó wa bó ná dó ɖe e tɔń sín mi mɛ ɔ,́ nǔtitɛ ɖokpó énɛ́ ɔ́
lɛ ́ kpo cí mi mɛ, gbɛ ɖěbǔ má ɖ’é mɛ.
88 Mi nɔ ɖɔ, “Gbɛ ɖ’é mɛ ɔ,́ Nɔví súnnu Branham, é ná sɔ́ gbɛ sín
kɔ nu nú mì wɛ a?” Éeǒ, nya ce. Gbɛ énɛ́ ɔ́ ɖo vo nú gbɛ mitɔn.
Un ko ɖe xlɛ ́ mi tlóló din ɖɔ gbɛ ɖé wɛ mi nyí bó wá nyí mɛnyínyí
ɖé, bɔ gbɛ ɖé wɛ bó wá nyí nǔnyínyí ɖé; bɔ Mawu mɛ wɛ mi tɔń
sín, bɔ éyɛ ́ ká tɔń sín awǒvi mɛ. Mi mɔ nǔ e ɖɔ wɛ un ɖe é a?
Yɛnyanyalɛɛ́wúnywɛńǔdóxó. Din ɔ,́ mi ɖó ná mɔ lě e nǔ énɛ́ ɔ́ cí gbɔn
hwenu e mi ɖo te bó ɖo kpínkpɔń ɛ wɛ é.
89 Óo, mɛ ce lɛɛ́ mi, é vɛ ́ nú mì, é kó ɖibla xo gan atɔn adaɖé. É vɛ ́
nú mì. Mi kpɔń, xɔńtɔn ce lɛɛ́ mi. Óo, mi kpɔń nǔ e hudó gbɛ élɔ́ é!
90 Un xɔ xwe tɛńwe mɔ,̌ bó ɖo nǔ klɔń mɛ wɛ gbɔn Amɛlíka to ɔ́ bǐ
mɛ, bó ɖo azɔngbigbɔ sinsɛnzɔ́ élɔ́ lɛɛ́ bló wɛ. Un ɖo linlin wɛ ganjí
bó ná dó lɛ ́ jɛ jí gbɔn to ɔ́ bǐ mɛ, bó ná ɖo Mawuxówema ɔ́ kplɔń mɛ
wɛ, lobo ná ɖo nǔ kplɔń mɛ wɛ dó yɛnyanyalɛɛ́wúnywɛńǔdóxó wú,
lě e mɛ lɛɛ́ sixú mɔ nukúnnú jɛ nǔ e è ɖǒ ná wá é mɛ gbɔn é. Bɔ énɛ́
ɔ́ wútu wɛ zɔń, yě nɔ́ yi kplé élɔ́ lɛɛ́ mɛ, azɔn mɔǩpán, bɔ, nya…Ényí
mi ma ka mɔ nukúnnú jɛ mɛ ǎ ɔ,́ mɛ lɛɛ́ nɔ́ tɔń bó nɔ́ wá, bɔ azɔn
mɔǩpán ɔ…́

Din ɔ,́ mi flín nya énɛ́ e wá bó ɖɔ émí ɖó nǔníná azɔngbigbɔ Mawu
tɔn tɔn ɖé a? Nǔníná azɔngbigbɔ Mawu tɔn tɔn ɔ́ kó ɖo mi mɛ ényí
mi mɔ azɔngbigbɔ. Midɛɛ lɛɛ́, wɛ nyí mɛ ɔ.́ Nǔɖiɖi gbla mɛ wɛ nǔníná
ɖěbǔ nɔ wa azɔ̌ gbɔn. Bɔ ɖěbǔ e un ɖó nǔníná azɔngbigbɔ Mawu tɔn
tɔn sɔ ɔ,́ un ɖi nǔ ná kpódó ayi ce bǐ kpó, amɔ̌ mi sixú kó nɔ te ɖo fí
bɔ, ényí mi ma ka ɖó nǔɖiɖi alɔkpa ɖokpó ɔ́ ǎ ɔ,́ é ná dó wa ɖagbe
ɖě nú mi ǎ. Un sixú xo ɖɛ nú mi, xɔ ganxixo nabí ɖé aklúnɔzángbla
nabí ɖé sun nabí ɖé. Mawuxójlátɔ́ lɛɛ́ wɛ ɖó azɔngbigbɔ Mawu tɔn ɔ́
ǎ. Midɛɛ́ lɛɛ́ wɛ ɖó nǔníná azɔngbigbɔ Mawu tɔn tɔn ɔ́ ǎ, midɛɛ lɛɛ́
wɛ nɔ ɖi nǔ ɖɔ azɔn émítɔn gbɔ, ɖó gbɔn nǔɖiɖi gbla mɛ wɛ. Gbɔn
nǔɖiɖi gbla mɛ! Azɔ̌ wa nú mɛ Mawu tɔn lɛɛ́ bǐ ɔ́ gbɔn nǔɖiɖi gbla
mɛ wɛ.
91 Ahwanfunnú Mawu tɔn bǐ ɔ́ gbɔn nǔɖiɖi gbla mɛ wɛ. Mǐ ɖó gbɛmɛ
fí sín nǔ xolólo ɖokpó ǎ. Nǔɖěbǔ bǐ ée nyí a—agun Klisusɛntɔ́ lɛɛ́ tɔn
tɔn ɔ́ nǔwiwa nǔɖiɖi tɔn ɖé wɛ. Mi kpɔń ahwanfunnú Mawu tɔn: wǎn
yíyí, awǎjijɛ, fífá, suúluɖíɖó, ɖagbewiwa, mɛɖéehwíhwɛ,́ xomɛfífá,
hǔnkúkú. Énɛ ́ ɔ́ ká sɔgbe a? Nǔ lɛɛ́ bǐ nɔ́ nyí nǔ dábaɖa, nǔ ɖěbǔ nɔ́
nyí nǔ xolólo ǎ. Hǔn mǐ nɔ́ kpɔń nǔ xolólo lɛɛ́ ǎ, ali dábaɖa jí wa nǔ

gbɔn wɛ mǐ nɔ́ ɖe. Bɔ ɖěwagbɔn ɖokpó géé e jí mǐ ná sɔ́ jínjɔń ɔ,́ é
wɛ nyí nǔɖiɖi, é wɛ nyí nǔ e wú Mawu ɖɔ xó dó ɖɔ é nyí Nǔgbó ɔ́ é,
bɔ mǐ nɔ́ kpɔń Nǔ e è ma sixú mɔ ǎ é. Bɔ mǐ ká nɔ́ ylɔ́ nǔ énɛ́ lɛɛ́ e ma
tíin ǎ lɛɛ́ é, ɖi yě tíin ɖɔhun; ɖi lě e Ablaxámu bló gbɔn ɖ’ayǐ é ɖɔhun,
bó mɔ yě yi. Amǐ! Ablaxámu ylɔ́ nǔ énɛ ́ lɛɛ́ e ma tíin ǎ lɛɛ́ é, ɖi lě e
Mawu bló gbɔn é ɖɔhun, ɖi yě tíin ɖɔhun. Hwenu e é ɖó xwé kanwe
ko ɔ,́ é xo nǔ kpɔń dó akpá e Mawu dó é wú gbɔn nǔmaɖi gbla mɛ ǎ.
92 É vɛẃǔ nú mì ná dó lin mɔ,̌ nǔ cí mɔ̌ nú midɛɛ lɛɛ́ ǎ cé? Bó ná dó
mɔ Sala fɔń zǎnzǎn ɖokpó. Mawu ɖɔ, “Ablaxámu!” É ɖɔ, “Ablaxámu,
a nǎ ji yɛy̌ɛv́í ɔ.́”
93 Sala fɔń. É ɖɔ, “Nɛ̌ a ka ɖo hwiɖée mɛ mɔ wɛ gbɔn, Sala?” Ahwan
cákácáká ɖé ɖíe, amɔ̌ mi ɖótó.

“Vogbingbɔn tí.”
94 “É nyɔ,́ susu nú Mawu, mǐ ná mɔ ɛ bó ji! Yi bó yi xɔ gǒdídó kpódó
afinɛt́i lɛɛ́ kpó, kpódó nǔ lɛɛ́ bǐ kpó. Nɔ gbesisɔ mɛ.”

É sɔgbe, sun ɖěvo wá yi. “Sala, nɛ ̌ a ka ɖo hwiɖée mɛ mɔ wɛ
gbɔn?”

“Vogbingbɔn tí.”
Xwe ɖokpó wá yi. “Sala, ani ɖɔ wɛ a ɖe ɖ’é wú?”
“Vogbingbɔn tí.”
Xwe wǒ wá yi. “Vogbingbɔn tí.”
Xwe koatɔń wá yi. “Vogbingbɔn tí.”

95 Ablaxámu, é vɔd́a ǎ, é nyɔ́ wa ɔ́ é dó hlɔňhlɔń d’é jí. É tunwun
ɖɔ é ná kó nyí nǔjlɛj́lɛ ́ e wa ɖaxó hú é ɖé hwe bǐ nu, ɖó é ɖi nǔ nú
Mawu, bɔ é xo nǔ kpɔń dó akpá e Mawu dó n’i é wú gbɔn nǔmaɖi
gbla mɛ ǎ. É ɖɔ, “Mǐ ná mɔ ɛ bó ji!” Bɔ zǎnzǎn ɖokpó ɔ́ adɔgo Sarah
tɔn jɛ tíntɔń jí, Izáki kpɛví ɔ́ jɔ wá gbɛ, ɖó Ablaxámu ɖi nǔ nú Mawu
wútu. Bɔ é kpɔń nǔ lɛɛ́, bó ká mɔ nǔ énɛ́ ɔ́ lɛɛ́ e ma tíin ǎ lɛɛ́ é dó mɔ
ɖɔ yě tíin ɖɔhun.
96 É nyí gbɔn nǔmimɔ ɖo mɛɖée mɛ gbla mɛ wɛ ǎ, é nyí gbɔn
nukúnnú mimɔ gbla mɛ wɛ ǎ. Mi nɔ ɖi zɔnlin gbɔn nǔmimɔ ɖo mɛɖée
mɛ abǐ nukúnnú mimɔ gbla mɛ ǎ. Gbɔn nǔɖiɖi gbla mɛ wɛ. Bɔ nú
Mawu ko ɖɔ nǔɖé tɔń ɔ,́ bó ɖɔ, “Nǔ ɖěbǔ e mi byɔ́ é, hwenu e mi ɖo
ɖɛ xo wɛ ɔ,́ mi ɖi nǔ ɖɔ mi ko mɔ ɛ yí,” énɛ ́ ɔ́ gúdo ɔ́ mi tɔ́ d’é wú.
Mawu wɛ ɖɔ mɔ,̌ é ɖó ná nyí mɔ!̌ Amǐ. Yɛ nyanya lɛɛ́!

Nǔɖiɖi nú Tɔ́ ɔ,́ nǔɖiɖi nú Vǐ ɔ,́
Nǔɖiɖi nú Yɛsinsɛn ɔ,́ atɔn ɖo Ɖokpó mɛ;
Yɛ nyanya lɛɛ́ na sisɔ bɔ hwɛhutɔ́ lɛɛ́ ná fɔń;
Nǔɖiɖi nú Jexóva ná húnhún nǔ bǐ.

Énɛ́ ɔ́ sɔgbe. Óo, mɛ ce lɛɛ́ mi! Mɔ̌ wɛ dandan. Mi ɖó nǔɖiɖi nú
Mawu. Mi kpɔń Ɛ. Mi ma sɛ tɛn ó. Mi nɔ fínɛ ́ pɛṕɛṕɛ.́ Mawu wɛ ɖɔ
mɔ!̌
97 Bɔ, yɛ nyanya lɛɛ́ ɔ,́ étɛ ́ wɛ yě ká nyí? Nǔ ɖo yɛswímɛ lɛɛ́ wɛ.
Din ɔ,́ do—dotóo ɔ́ nɔ́ ɖɔ, “A ɖǒ kansɛɛ́. A ɖǒ kpɛńwé. A ɖǒ sí. A ɖǒ
fíjózɔn baɖabaɖa. A ɖǒ lě.” Yɛ nyanya ɖé wɛ. Gbɛ ɖé wɛ, bɔ yɛ ɖé ká
ɖo gǔdo nú gbɛ énɛ́ ɔ.́ Mɛ nabí wɛ tunwun bó ná sixú mɔ ɖɔ kansɛɛ́
ɖé, sí ɔ,́ é ɖó—é ɖó…Yɛ ɖé wɛ, ɖo—ɖo xo tɔn mɛ ɔ́ gbɛ ɖe. É nyɔ,́
nǔɖěbǔ sixú kpé wú bó ɖó gbɛ yɛ mɛ vo ǎ, mi mɔ a, hǔn gbɛ ɖé ɖó
ná ɖe bó ná dó bló bɔ énɛ ́ ɔ́ ná wa azɔ,̌ ɖo fíɖé.
98 Káká yi jɛ atín énɛ ́ ɔ́ jí ɔ́ gbɛ ɖ’é mɛ. Nǔnywɛ́ xéɖéxéɖé e gbɛ ɖo
élɔ́ bǐ mɛ é sixú bló gběhan sín ama ɖokpó géé ǎ. Mi ka ko tunwun
mɔ̌ ǎ? Yě nɔ́ bló nǔɖé bɔ é nɔ́ ɖi i, amɔ̌ yě sixú mɔ do nú nǔ e è dǒ
bló gbɛ ná é ǎ. Mawu nɛ.́ Mi mɔ a? Jezu ɖɔ nú atín ɔ́ ɖɔ, “È dǒ nu
we. A ɖǒ sínsɛń ɖěbǔ ǎ, bɔ a ka na ɖó ɖě ǎ.” Yě lɛ ́ kɔ wá dín gbɔn
fínɛ.́ Gan tántɔn mɔ̌ wɛ ɖo xixo wɛ ɖo zǎnzǎn énɛ́ ɔ.́ Yě lɛ ́ kɔ wá dín
ɖo gan wěɖokpó mɛ mɔ,̌ hwenu e yě ná ɖu hwemɛ nǔɖuɖu é. Piyɛɛ́
ɖɔ, “Kpɔń atín ɔ,́ é ko kú sín ɖɔ nu.” Aniwútu? Jezu gbɛ́ nǔ nú gbɛ e
ɖo atín énɛ ́ ɔ́ mɛ é, ée ɖo ɖɔ lɛɛ́ mɛ é, bɔ nǔ ɔ́ bǐ kpéte kú. Alelúya!
99 Klísu ɖokpó ɔ́ kpé wú bó ná gbɛ́ nǔ nú kansɛɛ́ ɖé sín ɖɔ nu, bɔ nǔ
ɔ́ bǐ kpéte ná kú. Atín énɛ́ ɔ́ ɖo te ɖo fínɛ ́ mɔ̌ ɖokpó ɔ́ ɖi lě e é kó ɖe
gbɔn é pɛṕɛṕɛ,́ ganxixo nabí ɖé wá yi, amɔ̌ è wǎ mɔ ɖɔ ama lɛɛ́ wá
jɛ lǔnlúnlúnlún jí, bɔ énɛ ́ ɔ́ gúdo ɔ́ goto ɔ́ wa jɛ xúxú jí. Bɔ ée nyí…É
jɛ xúxú jí, azǎn ɖě jɛ ɖě gúdo, aklúnɔzángbla ɖě jɛ ɖě gúdo, bɔ hwe
ɖé nu gúdo ɔ́ atín énɛ ́ ɔ́ sín nǔtí lě sɔ́ kpo ǎ. Alelúya! Kansɛɛ́, sasú, sí,
abǐ nǔ ɖěvo ɖěbǔ, ɖó ná yi nú Jezu ɖɔ xó ɔ.́ É nya yɛ nyanya lɛɛ́. Bɔ
É ɖɔ, “Ɖo Nyǐkɔ Ce mɛ ɔ́ yě ná nya yɛ nyanya lɛɛ́, bó ná nɔ́ ɖɔ xó dó
gbe yɔy̌ɔ́ lɛɛ́ mɛ, bó ná nɔ́ zé dan, alǒ bó ná nɔ́ nu nǔvɛńu, é ká ná
kpé yě wú ǎ. Yě ná nɔ́ ɖó alɔ azinzɔnnɔ lɛɛ́ jí, bó ná nɔ́ gbɔ azɔn nú
yě.”
100 Mi yí wǎn n’I a? É vɛ ́ nú mì ɖɔ un cí mi jí xɔ ganxixo ɖokpó
ɖo fí hwelɛḱɔ din, ɖo ayǐjínjɔń ɖo fí. Mi yí wǎn nú Aklúnɔ ɔ́ a?
[Gbɛkplékplé ɔ́ ɖɔ, “Amǐ.”—Wěmaɖetɔńtɔ.́] Ani wɛ ná jɛ din? Ényí
mi yí gbe nú Klísu ɖi azɔngbɔtɔ́ mitɔn ɖɔhun ɔ,́ bó ɖi nǔ ɖo ayi mitɔn
mɛ ɖɔ nǔɖé jɛ dó mi jí, bɔ mi ɖi nǔ ɖɔ azɔn mitɔn gbɔ hǔn, mi ná ɖi
nǔ ɖɔ azɔn émítɔn gbɔ a? Mi ma nú mi ní lɔn bónú awǒvi ɔ́ ní tlɛ ́ nǔ
ɖěvo ɖěbǔ dó mi wú ó. Mi ni vɛ ́ kó kpo ɖo nukɔn yi wɛ kpowun.

“Dotóo,” mi ɖɔ—mi ɖɔ, “dotóo, nɛ ̌ wɛ é ká ɖe gbɔn?”
É ɖɔ, “Ani o, é lɛ ́ kpo ɖo fínɛ.́”

101 Ɖo ayi mitɔn mɛ ɔ́ mi tunwun, mi tunwun nǔ e jɛ é. Huh! Nǔ
nukɔntɔn e mi ná tunwun ɔ,́ é ná ɖɔ, “Hěe, a ka ko tunwun nǔ e jɛ

dó nǔ énɛ́ ɔ́ jí é a?”
102 Énɛ́ ɔ́ gúdo ɔ́ mi ɖɔ, “Kpɔń, dotóo, má ɖɔ nú we. Nǔ e jɛ ɔ́ ɖíe,
Jezu Klísu gbɔ azɔn nú mì. Énɛ ́ ɔ́ sɔgbe. Jezu Klísu gbɔ azɔn nú mì.”
103 É sɔgbe, mi nú mǐ ná wɛ ta mǐtɔn lɛɛ́ xɔ hwenu kléwún ɖé
kpowun. Nɔví súnnu Willett, a nǎ wá fí nú cɛj́ú ɖokpó géé a, nɔví
súnnu?
104 Din ɔ,́ Tɔ́ e nɔ́ nɔ Sɛx́wé, mǐ dó kú ɖó Hun Klísu tɔn wú. Bɔ bɔýá
hwe ɖé lɛɛ́ nu ɔ́ mɛsɛntɔ́ Towe ɔ,́ Aklúnɔ, é nɔ́ zán nǔnywɛ,́ hwenu e
é nɔ́ ɖo xó ɖɔ wɛ dín é ǎ. Amɔ̌ un sixú mɔ ɖo nyiɖée mɛ ɖi Pɔĺu, ée
jlá xó zǎn ɔ́ bǐ mɛ zǎn ɖokpó mɛ é ɖɔhun. Nyaví kpɛví ɖé j’ayǐ gbɔn
flɛtɛĺi nu bó kú. Bɔ mɛsɛd́ó énɛ ́ ɔ,́ kpódó Mawuxó ɔ́ kpó ɖo gbɛ tɔn
mɛ ɔ,́ é yi bó sɔ́ agbaza tɔn mlɔ́ súnnuví ɔ́ jí, gbɛ wá byɔ́ mɛ bɔ é lɛ ́
vɔ́ nɔ gbe.
105 Mawu vívɛńá, un mɔ nǔ jɛ wú ɖɔ hweyixɔ tonukúnhunhun ɖaxó
élɔ́ kó ɖo xɔ yi wɛ din, bɔ hwenu ko sɛ yi dín, mǐ kó zɛ kéze ɔ́ sín
wevlɔɖ́ó wú, gbadanu yɛ lɛɛ́ ko ɖo ayǐ jɛ wɛ. Wěziza ɖaxó ɖé ɖo
kínkɔń wɛ sín Axɔśúɖuto Mawu tɔn mɛ, bó ná dó sɔ́ tɛn tɔn ée nyí
zǐnflú gɔngɔn e ɖo dǐdó wɛ ɖo ayǐkúngban jí é tɔn. Mawu, un mɔ nǔ
jɛ wú ɖɔ un ɖo mɛxó nyí wɛ gbe bǐ gbe. Gbɔ nú má yi, Aklúnɔ. Nǎ
mì wǔsyɛń. Dǒ alɔ mì bónú má ɖɔ Nǔgbó ɖaxó élɔ́ lɛɛ́ ɖo fí bǐ. Dǒ alɔ
mǐ, sɔ hwelɛḱɔ, bónú mǐ ná mɔ nukúnnú jɛ mɛ gɔ́ ná.
106 Bɔ, Mawu vívɛńá, xo ɖɛ dó tó ɖó mɛ togun kpɛví élɔ́ jí hwelɛḱɔ
din. Égbé gbadanu ɔ,́ hwenu e yě ná kplé nú sinsɛnzɔ́ azɔngbigbɔ tɔn
ɔ,́ nú súnnu kpó nyɔňu kpó ɖokpó ɖokpó ní yi nɔzo tɔn gɔń bó yi
ɖɔ xó, bó ɖɔ, “Din ɔ,́ éɖíe…ma—ma sɔ́ ɖó nǔxokpɔń ɖě ó. Mǐ mɔ
nukúnnú jɛ fí e é gosín é mɛ lo. Mǐ tunwun ɖɔ yɛ nyanya ɖé wɛ. Bɔ
mǐ tunwun ɖɔ nú é ɖidó ɔ,́ é ɖó ná wa nǔ dó gbeɖiɖe Mawu tɔn ɔ́
jí. É ɖó ná bló. Mawu kó ɖɔ mɔ.̌ É ɖó ná ɖidó.” Hǔn, nú yě ní tɔń,
kpódó xomɛhunhun kpó, bó ɖo awǎ jɛ wɛ, lobo ɖo azɔngbigbɔ yětɔn
byɔ́ wɛ. Nǔtí, è nǐ má lɔn bónú nǔtí ní lɛ ́ glɔń ali nú yě, ɖě ó; è nǐ vɛ ́
kó yi kpowun, bó ɖo nǔ ɖi wɛ.
107 Bɔ, Mawu, nú agun kpɛví élɔ́ e ɖo fí, kpódó agun élɔ́ lɛɛ́ e ɖo
azɔ̌ wa ɖó kpɔ́ xá ɛ wɛ lɛɛ́ kpó ɔ,́ yě ní ɖó fínfɔń sí te ɖé ɖo kplé élɔ́
gúdo, Aklúnɔ, bónú xɔ́ ɔ́ mɛ ní gɔ́ bó túnflá kpowun, lobo nú è nǎ
kplá lǐndɔň kanwe ko kanwe ko mɔǩpán wá byɔ́ Axɔśúɖuto Mawu
tɔn mɛ. Nǎ bónú é ní nyí mɔ,̌ Tɔ.́ Bónú súnnu lɛɛ́ kpódó nyɔňu lɛɛ́
kpó ɖo fí, yě mɛ e gosín akɔta vovo lɛɛ́ kpódó tɛn ɖěvo lɛɛ́ kpó mɛ bó
wá lɛɛ́ ɔ,́ yě ní sɔ́ Wɛn ɔ́ lɛ ́ kɔ yi agun yětɔn yětɔn lɛɛ́ mɛ, bónú yě ní
ɖó fínfɔń sí te alɔkpa xóxó ɔ́ tɔn ɖé. Nǎ bónú é ní nyí mɔ,̌ Aklúnɔ. Sɔ́
hwɛ mǐtɔn lɛɛ́ kɛ mǐ din. Dǒ alɔ mǐ bónú mǐ ná nyí mɛsɛntɔ́ Towe lɛɛ́.
Ɖo Jezu Klísu sín Nyǐkɔ mɛ. Amǐ.

108 Un ɖo kinkanbyɔ́ nyiɖée wɛ, hwenu e mi ɖo ayǐjínjɔń ɖo fí é,
hwɛhutɔ́ ɖé ɖo xɔ ɔ́ mɛ égbé, bó jló ná ɖɔ, “Nɔví súnnu Branham, flín
mì ɖo ɖɛ mɛ” a? Mi ná, mi ná zé alɔ mitɔn dó jǐ a? Hwɛhutɔ́ ɖé ká ɖe
a? Un ma…Mawu ní xo ɖɛ dó jǐ we, nyɔňuɖaxó. É ɖe a? Mawu ní xo
ɖɛ dó jǐ we, nya ce. Hwɛ, kpó hwɛ kpó, kpó hwɛ kpó, Mawu ní xo ɖɛ
dó mi jí. Un ɖo kinkanbyɔ́ nyiɖée wɛ ɖɔ mi…Din ɔ,́ midɛɛ lɛɛ́ ɖɔ élɔ́
ɔ́ ná wɛ un ɖe.
109 Mi mɔ a, un ɖi ɖɔ è nǎ yi gǔdo ɖo tó ɖó mɛ togun ɔ́ mɛ ǎ. Mɛ
ɖěvo e nɔ wa mɔ̌ lɛɛ́ sín nǔ ɖɔ wɛ un ɖe ǎ. Un ɖi ɖɔ è nǎ yi tó ɖó mɛ
togun ɔ́ mɛ bó ná ɖo tíntɛńkpɔń wɛ bó ná dó dɔn mɛɖé wá ǎ. Mi mɔ
a? “Gbɛtɔ́ ɖěbǔ sixú wá, ényí Tɔ́ ɔ́ má nyí Mɛ e dɔn ɛ é ǎ.” Mi mɔ a?
Énɛ́ ɔ́ sɔgbe. Mi na kó dɔn ɛ wá fínɛ ́ kpowun jlǒ tɔn mɛ vo nɛ.́ Mi mɔ
a? Amɔ̌ ényí Mawu xúxú hɔn ayi mitɔn tɔn ɔ,́ midɛɛ lɛɛ́ wɛ nyí mɛ e
mɔ nyɔňá hú mɛ lɛɛ́ bǐ ɖo gbɛ ɔ́ mɛ. Mi tunwun mɛ nabí wɛ un ko ɖɔ
xó ná lɛɛ́ é ǎ kpowun. 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


